
ᓄᓘᔮᓕᕆᔪᓂ
ᐱᓕᕆᐊᑦ

ᓯᕗᓂᒃᓴᒧᑦ 
ᐃᓱᒪᕙᓪᓕᐊᓂᖅ

ᓴᖅᑭᑕᐅᓯᒪᔪᑦ 
ᖃᓄᐃᓕᐅᖅᑕᐅᕙᓪᓕᐊᓂ
ᖏᓐᓂ ᖃᐅᔨᓴᖅᑕᐅᓂᖏᑦ

2020−ᒥ 
ᐱᓕᕆᐊᖑᔭᕆᐊᖃᖅᑐᓂ 
ᐊᑐᑦᑎᐊᕐᒪᖔᑕ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓂ 
ᖃᐅᔨᓴᖅᑕᐅᓂᖓ

ᑐᑭᓯᔭᐅᒃᑲᓐᓂᕋᓱᖕᓂᖓ ᓄᓘᔮᓕᕆᔨᒃᑯᑦ 
ᐱᓕᕆᐊᖓ ᐊᒃᑐᐃᖕᒪᖔᑦ ᑕᕆᐅᕐᒦᑦᑐᓂᒃ, 
ᐊᕙᑎᒥ, ᐃᒪᕐᒥᒃ ᐊᒻᒪᓗ ᐊᓂᖅᓵᖅᑕᑦᑕ 
ᐱᐅᒋᐊᖃᕐᓂᖓᓂ ᖃᐅᔨᓴᖅᑕᐅᕙᖕᓂᖏᑦ 
ᐹᕙᓐᓛᓐᑯᓐᓂ. 
[ᑕᑯᓗᒍ ᒪᒃᐱᖅᑐᒐᕐᒦᑦᑐᖅ 5]

ᖃᐅᔨᒋᐊᒃᑲᓐᓂᕈᒪᒍᕕᑦ ᓄᓘᔮᓕᕆᔨᒃᑯᑦ 
ᖃᐅᔨᓴᖃᑦᑕᕐᓂᖏᑕ ᑎᑎᕋᖅᑕᐅᓯᒪᓂᖏᓐᓂᒃ 
ᐊᑐᕆᐊᖃᖅᓯᒪᔭᖏᑦ ᐱᖃᓯᐅᑎᓯᒪᓪᓗᑎᒃ 
2020-ᐅᓚᐅᖅᑐᒥ. 
[ᑕᑯᓗᒍ ᒪᒃᐱᖅᑐᒐᕐᒦᑦᑐᖅ 9]

ᓄᓘᔮᓕᕆᔨᒃᑯᑦ ᐊᐅᓚᓐᓂᖓᑕ 
ᐱᒋᐊᕐᖓᐅᑕᐅᓚᐅᖅᑐᒥ ᑮᓇᐅᔭᓕᐅᖅᑎᓪᓗᒋᑦ 
ᖃᐅᔨᓴᖅᑕᐅᓕᖅᑎᓪᓗᒍ ᐊᐃᑉᐸᖓᓂ 
ᐊᐅᓚᓐᓂᕆᓛᖅᑕᖓᓂ 
ᐱᒋᐊᖅᑕᐅᓯᒪᓕᖅᑎᓪᓗᒍ. 
[ᑕᑯᓗᒍ ᒪᒃᐱᖅᑐᒐᕐᒦᑦᑐᖅ 10]

2020−ᒥ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ 
ᐊᕐᕋᐅᒍᑕᒫᒨᖓᔪᒧᑦ ᐅᓂᒃᑳᖏᑦ 

ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ



ᐃᓗᓕᖏ

ᓄᓘᔮᓕᕆᔨᒃᑯᑦ 
ᐱᓕᕆᐊᖓ 

ᐱᕙᒌᖅᐸᓪᓕᐊᓂᖅ

ᐱᓕᒻᒪᒃᓴᕐᓂᖅ 
ᐃᖅᑲᓇᐃᔭᖅᑐᓕᕆᓂᕐᓗ

ᑕᕆᐅᕐᒥᐅᑕᓂ ᖃᐅᔨᓵᕐᓃᑦ

ᓄᓇᓕᖕᓅᑲᑕᖕᓂᖅ 
ᑐᓴᐅᒪᖃᑦᑕᐅᑎᖁᓪᓗᑕ 
ᐃᓚᓕᐅᔾᔨᖁᓪᓗᑕᓗ 

ᓯᓚᐅᑉ ᖃᐅᔨᓴᖅᑕᐅᓂᖓ ᓄᓇᒥ ᖃᐅᔨᓴᖅᑕᐅᓃᑦ

2020−ᒥ ᐱᓕᕆᐊᖑᔪᓂ 
ᒪᓕᒃᑕᐅᓃᐅᓚᐅᖅᑐᑦ

ᓄᕙᒡᔪᐊᖕᓇᕐᒧᑦ 
ᖃᓄᖅᑑᕈᑕᐅᓯᒪᓂᖏᑦ

ᓄᓇᓕᖕᓅᖓᔪᓄᑦ ᑮᓇᐅᔾᔭᒃᓴᓂᕐᒧᑦ 
ᐊᒻᒪᓗ ᐊᒃᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᒃᓴᓄᓪᓗ ᐊᖏᖃᑎᒌᒍᑎ 

ᐃᒪᕐᒥᐅᑕᓂ 
ᖃᐅᔨᓴᖅᑕᐅᓂᖅ 



2020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ 1

ᓄᓘᔮᓕᕆᔨᒃᑯᑦ ᐱᓕᕆᐊᖓ 
ᓄᓘᔮᓂ ᓴᕕᕋᔭᒃᓴᖅᑕᖃᐅᕐᒪᑦ ᕿᑭᖅᑖᓘᑉ ᐅᐊᖕᓇᖓᓂ ᐱᑕᖃᐅᕐᓂᖅᐹᖑᓪᓗᓂ ᐱᐅᓂᖅᐹᖑᖃᑕᐅᓂᕋᖅᑕᐅᓪᓗᓂᓗ ᓄᓇᕐᔪᐊᕐᒥ. 
ᐅᔭᕋᖕᓂᐊᕐᕕᖃᖅᑎᐅᔪᓂ ᑕᐃᒪᓐᓇᑎᒋᐋᓗᒃ ᐱᑕᖃᙱᓚᖅ. ᐱᓕᕆᐋᖑᔪᖅ ᒫᓐᓇ ᐅᔭᕋᖕᓂᐊᖅᑕᐅᔪᖅ ᓯᓚᐃᓐᓇᕐᒦᖦᖢᓂ ᓴᕕᕋᔭᒃᓴᖅ 
ᕿᙳᐊᓂᒡᓗ ᑐᓚᒃᑕᕐᕕᒡᔪᐊᖃᖅᖢᑎᒃ ᐊᐅᓚᑕᐅᔪᒥᒃ ᐹᕙᓐᓛᓐ ᓴᕕᕋᔭᒃᓴᓕᕆᔩᑦ ᑯᐊᐳᕇᓴᓐ−ᖓᓂ ᐊᒻᒪᓗ ᐱᒋᔭᐅᓪᓗᓂ 
ᖃᐅᒪᖅᑯᑎᓕᕆᓂᕐᒧᑦ ᐅᔭᕋᖕᓂᐊᕐᓂᕐᒧᓪᓗ ᐱᓕᕆᖃᑎᒌᒃᑯᓐᓂ ᐊᐅᓴᓗᒪᐃᑎᐅᒃᑯᓐᓂ. ᐅᔭᕋᖕᓂᐊᕐᕕᒃ ᕿᑭᒃᑕᓂᒦᑉᐳᖅ ᓄᓇᕗᒻᒥ ᕿᑭᖅᑖᓘᑉ 
ᐅᐊᖕᓇᖓᓃᖦᖢᓂ. ᐅᔭᕋᖕᓂᐊᕐᓂᐅᒐᔭᖅᑑᑉ ᐊᐅᓚᑕᐅᓂᖓ ᐊᕐᕋᐅᒍ 20 ᐅᖓᑖᓃᓐᓂᐊᕋᓱᒋᔭᐅᕗᖅ, ᐊᑯᓂᐅᒃᑲᓐᓂᕈᓐᓇᕐᓂᐊᕋᓱᒋᔭᐅᓪᓗᓂ 
ᐊᖏᒡᓕᒋᐊᖅᑕᐅᒃᑲᓐᓂᕈᓐᓇᖅᐸᑦ ᐊᓯᖏᓐᓃᑦᑐᓂ, ᓇᓗᓇᐃᖅᑕᐅᓯᒪᔪᓂᒃ. ᑖᓐᓇ ᓇᓗᓇᐃᖅᓯᕗᖅ ᐊᕐᕋᐅᒍᒐᓵᓗᖕᓂ 
ᓴᖅᑭᑦᑐᖃᖅᐸᓪᓕᐊᔪᓐᓇᕐᓂᖓᓄᑦ ᐃᓅᓯᕐᒥᒃ ᑮᓇᐅᔾᔭᒃᓴᔾᔪᑕᐅᔪᓐᓇᖅᑐᒃᑯᓪᓗ ᐱᕚᓪᓕᕈᑎᒃᓴᐅᒐᔭᖅᑐᓂ ᕿᑭᖅᑕᓂᐅᑉ ᐅᐊᖕᓇᖓᓂ.  

ᐱᓕᕆᐊᖅ ᐱᖓᓱᓪᓗᐊᑕᓂᒃ ᐱᑕᖃᖅᐳᖅ ᒫᓐᓇ: ᓄᓘᔮᖕᓂ ᐅᔭᕋᖕᓂᐊᖅᑕᐅᔪᖅ (ᐅᔭᕋᖕᓂᐊᕐᕕᒃ), 100−ᑭᓛᒪᑐᒥ ᐅᖓᓯᒃᑎᒋᔪᖅ 
ᕿᙳᐊᓅᖓᓪᓗᓂ ᐅᓯᑲᖅᑕᖅᑐᓄᑦ ᐊᖅᑯᑕᐅᕙᒃᑐᖅ (ᐊᖅᑯᑎᖓ ᐅᓯᑲᖅᑕᖅᑎᓄᑦ) ᐊᒻᒪᓗ ᕿᙳᐊᓃᑦᑐᖅ ᐊᐅᓚᑕᐅᓂᖓ (ᕿᙳᐊᓂ 
ᑐᓚᑦᑕᕐᕕᖓ). ᒫᕐᕉᒃᑲᓐᓂᕐᓂᒃ ᐊᖏᖅᑕᐅᓯᒪᔪᓂ ᑭᓯᐊᓂ ᓴᓇᔭᐅᒋᐊᖃᖅᑐᖅ ᓱᓕ: ᓄᓇᒃᑰᕈᑎᑯᑖᒃ ᐊᖅᑯᑎᖓᑕ ᓂᒋᐊᓂ ᐊᒻᒪᓗ 
ᐃᒃᐱᑭᑦᑐᕐᔪᐊᖅ ᑐᓚᑦᑕᕐᕕᒋᒐᔭᖅᑕᖓ. ᐊᐅᓚᑕᐅᓂᖓ ᐃᓚᓕᐅᒃᑲᔭᖅᑐᖅ ᐅᔭᕋᖕᓂᐊᕐᓂᐅᑉ ᐊᐅᓚᑕᐅᓂᖓ ᓯᓚᑐᐃᓐᓇᕐᒥ, 
ᓯᖃᓕᔭᐅᓂᐅᒐᔭᖅᑐᑦ ᐅᓯᑲᖅᑕᖅᑕᐅᓂᖓᓗ ᓴᕕᕋᔭᒃᓴᐅᑉ ᓄᓇᒃᑯᑦ ᐊᕐᕋᐅᒍᓕᒫᖅ ᐅᓯᑲᖅᑕᕐᕕᐅᕙᒃᑑᑉ ᐊᖅᑯᑖᒍᑦ ᐅᔭᕋᖕᓂᐊᕐᕕᐅᕙᒃᑐᒥ 
ᕿᙳᐊᓄᑦ. ᐱᓕᕆᐊᖑᔫᑉ ᐊᐅᓚᑕᐅᓂᖓ ᐱᒋᐊᕋᑖᑐᓃᑉᐳᖅ ᓱᓕ, ᐊᖏᒡᓕᒋᐊᑲᐃᓐᓇᖅᑕᐅᓪᓗᓂ ᑐᒃᓯᕋᐅᑎᒃᑯᑦ, ᐅᓯᑲᖅᑕᖅᑕᐅᓂᐅᔪᑦ 
ᐅᒥᐊᕐᔪᐊᒃᑯᓪᓗ ᐅᓯᔭᐅᔪᒃᓴᑦ 6 ᒥᓕᐊᓐ−ᓂᒃ ᐊᕐᕋᐅᒍᑕᒫᑦ ᓴᕕᕋᔭᒃᓴᑦ ᐱᓕᕆᐊᖑᔪᓐᓇᖁᓪᓗᒋᑦ ᐱᔪᓐᓇᐅᑎᒃᑯᑦ.  ᓄᓘᔮᓕᕆᔨᒃᑯᑦ 
ᓴᖅᑭᑎᑦᑎᓲᖑᕗᑦ ᐱᖓᓱᓂᒃ ᐅᒥᐊᕐᔪᐊᒃᑯᑦ ᐅᓯᔭᐅᓲᖑᓪᓗᑎᒃ ᐅᒥᐊᖅᑐᕐᓇᖅᑎᓪᓗᒍ ᓇᒧᓕᒫᖅ ᓄᓇᕐᔪᐊᕐᒥ; ᐊᖏᓕᕇᒃᖢᑎᒃ. 
ᓴᕕᕋᔭᒃᓴᑦᑎᐊᕙᐅᓗᐊᕐᓂᑯᒧᑦ, ᓴᓗᒻᒪᖅᓴᖅᑕᐅᒋᐊᖃᖏᖦᖢᑎᒃ, ᐊᒥᐊᒃᑯᖃᕐᓇᑎᒃ ᐅᕝᕚᓘᓐᓃᑦ ᑕᓯᕐᒥ ᐊᑐᕐᓗᑎᒃ ᐲᔭᐃᔪᖃᕆᐊᖃᖏᖦᖢᓂ 
ᐱᓕᕆᐊᖑᑎᓪᓗᒋᑦ. 

2020−ᒥ (6−ᒋᔭᖓᓂ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ), ᐅᔭᕋᖕᓂᐊᕐᕕᖕᒥ ᐊᐅᓚᑕᐅᓂᖓ ᓯᕗᓪᓕᖅᐹᒥᒃ ᐃᓂᒋᔭᐅᔪᒥ 
ᑲᔪᓯᓂᖃᑦᑎᐊᓚᐅᖅᐳᖅ ᓴᖅᑭᑕᐅᓂᖓᓗ 6.0 ᒥᓕᐊᓐ ᐅᖁᒪᐃᓐᓂᖓ ᓴᕕᕋᔭᒃᓴᖅ ᓯᖃᓕᔭᐅᓯᒪᓪᓗᓂ ᕿᙳᐊᓂ, ᐊᖏᒡᓕᒋᐊᖅᑐᒥ 
ᐱᓕᕆᐊᖑᓪᓗᓂ 5.6 ᒥᓕᐊᓐ−ᒥ 6.0 ᒥᓕᐊᓐ−ᒧ 2019−ᖑᓚᐅᖅᑐᒥ ᐱᓂᖅᓴᐅᓪᓗᑎᒃ. ᑲᑎᖦᖢᒋᑦ 6.0 ᒥᓕᐊᓐ−ᒥ ᐅᖁᒪᐃᓐᓂᓕᐅᓪᓗᑎᒃ 
ᐅᓯᑲᖅᑕᖅᑕᐅᓚᐅᖅᐳᑦ ᐊᖁᑎᖓᒍᑦ ᓄᓘᔮᖕᓂ ᕿᙳᐊᓃᑦᑐᒧᑦ ᑲᑎᖅᓱᖅᑕᐅᕕᖕᒧᑦ.  2020−ᒥ ᐊᒥᐊᕐᔪᐊᒃᑯᖅ (ᔪᓚᐃᒥ ᐅᑐᐱᕆᒧ), 5.5 ᒥᓕᐊᓐ
−ᓂ ᐅᖁᒪᐃᓐᓂᖃᖅᑐᓂ ᓴᕕᕋᔭᒃᓴᕐᒥ ᐅᓯᓪᓗᑎᒃ ᑕᐃᑲᙵᑦ ᕿᙳᐊᓂ ᑐᓚᑦᑕᕐᕕᖕᒥ ᓇᒧᓕᒫᖅ ᓄᓇᕐᔪᐊᕐᒧᐊᕐᓂᐊᖅᑐᓂ. 2020−ᒥ 
72-ᖑᓚᐅᖅᐳᑦ ᐅᒥᐊᕐᔪᐊᒃᑯᑦ ᐅᓯᔭᐅᓚᐅᖅᑐᑦ ᓴᕕᕋᔭᒃᓴᑦ. ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ, ᓴᕕᕋᔭᒃᓴᑦ ᑲᑎᖅᓱᖅᑕᐅᖏᓐᓇᓚᐅᖅᐳᑦ ᕿᙳᐊ 
ᑐᓚᑦᑕᕐᕕᖓᓂ ᐅᒥᐊᕐᔪᐊᒃᑯᑦ ᐅᓯᔭᐅᓛᖁᓪᓗᒋᑦ 2021−ᒥ. 



2020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ2

ᓄᓘᔮᓕᕆᔨᒃᑯᑦ, ᐊᑦᑕᕐᓇᖅᑕᐃᓕᒪᓂᖅ ᖃᓄᐃᙱᖁᔨᓂᕐᓗ ᐃᖅᑲᓇᐃᔭᖅᑎᖏᓐᓂ, ᑳᓐᑐᕌᒃᐸᒃᑕᖏᓐᓂ ᕿᑭᖅᑖᓘᑉ 
ᐅᐊᖕᓇᖔᓂᒥᐅᑕᓂᒡᓗ ᓯᕗᓪᓕᐅᔾᔩᓐᓇᕋᓱᒃᐳᑦ, ᑲᔪᓯᓂᖃᑦᑎᐊᕋᓱᒃᑎᓪᓗᒋᑦ ᐊᐅᓚᓐᓂᖓᓂ ᐱᑐᐃᓐᓇᐅᙱᑦᑐᐊᓗᖕᒦᑎᓪᓗᑕ. 
ᓄᓘᔮᓕᕆᔨᒃᑯᑦ ᐋᖅᑭᒃᓯᒪᑦᑎᐊᖅᑐᒥ ᑐᐊᕕᕐᓇᖅᑐᖃᓕᕐᓂᖅᐸᑦ ᐱᕈᔪᒃᑐᖃᑳᓪᓚᖕᓂᖅᐸᓪᓗ ᐱᕙᒌᖅᓯᒪᕗᑦ ᐋᖅᑭᒃᓯᒪᒐᔭᖅᑐᓂᒃ, 
ᐃᓚᓕᐅᓪᓗᒍ ᐊᐃᑦᑐᕐᓗᖕᓇᖅᑐᖃᓕᕐᓂᖅᐸᑦ ᐊᑐᖅᑕᐅᒐᔭᖅᑐᓂᒃ. ᓄᕙᒡᔪᐊᕐᓇᖅᑕᖃᖅᑎᓪᓗᒍ ᐋᖅᑭᒃᓯᒪᕙᕗᑦ 
ᖃᓄᐃᖏᑦᑎᐊᖁᔨᓂᒃᑯᑦ ᐊᑦᑕᕐᓇᖏᑦᑐᒃᑯᓪᓗ ᐱᓕᕆᐊᖃᕐᓃᑦ, ᑭᓯᐊᓂᓗ ᓄᓇᓕᖕᓂ ᐃᑲᔪᕈᓐᓇᖅᑐᓂᒃ ᓴᖅᑭᑎᑦᑎᓯᒪᕗᒍᑦ 
ᐃᓱᒫᓗᖕᓇᖅᑐᒦᖃᑦᑕᖅᑎᓪᓗᑕ ᓄᓇᕐᔪᐊᓕᒫᒥ ᓄᕙᒡᔪᐊᕐᓇᕐᒧᑦ ᐊᔪᕐᓇᕈᑕᐅᔪᓂ. ᐃᖅᑲᓇᐃᔭᖅᑎᖏᑦ ᑲᑐᑎᓪᓗᑎᒃ, ᓄᓘᔮᓕᕆᔨᒃᑯᑦ 
ᐃᑲᔪᕋᓱᒃᓯᒪᕗᑦ ᓄᓇᓕᖕᓂ ᕿᑭᖅᑕᓂᐅᑉ ᐅᐊᖕᓇᖓᓂᕐᒥᐅᑕᓂ. 

ᓄᕙᒡᔪᐊᖕᓇᕐᒧᑦ 
ᖃᓄᖅᑑᕈᑕᐅᓯᒪᓂᖏᑦ

ᖃᐅᔨᒋᐊᒃᑲᓐᓂᖁᔪᖅ ᓄᓘᔮᓕᕆᔨᒃᑯᑦ 
ᓄᕙᒡᔪᐊᕐᓇᖅᑐᖃᖅᑎᓪᓗᒍ 
ᖃᓄᐃᓕᖓᓂᖏᓐᓂ ᐅᕘᓇ 
www.baffinland.com/sustainability
/health-and-safety/  

ᓄᓘᔮᓕᕆᔨᒃᑯᑦ ᑐᓂᓯᓯᒪᓕᖅᐳᑦ 
ᐅᕝᕙᓘᓐᓃᑦ ᐃᑲᔪᖅᓯᒪᕗᑦ 
ᓴᖅᑭᑎᑕᐅᓯᒪᔪᓂᒃ ᐃᑲᔫᑎᒃᓴᓂ $500,000 
ᐅᖓᑖᓂ 2020-ᐅᑎᓪᓗᒍ. ᑖᓐᓇ 
ᐱᖃᓯᐅᖦᖢᒍ ᐃᑲᔫᑎᒃᓴᑦ ᓂᕿᑖᕈᑎᒃᓴᓂ, 
ᒪᑐᐊᕐᓂᒡᓗ ᐋᓐᓂᐊᕕᖕᒥᙶᖏᑦᑐᓂᒃ 
ᐊᒻᒪᓗ ᐊᖑᓇᓱᒃᑎᓅᖓᔪᓂᒃ. ᑲᑐᑎᓪᓗᑕ 
ᐃᑲᔪᖅᑎᒌᒃᓯᒪᕗᒍᑦ ᑯᐊᐸᒃᑯᓐᓂ, 
ᕙᑦᓈᕝᑯᓐᓂᒡᓗ, ᓄᓘᔮᓕᕆᔨᒃᑯᑦ 
ᑐᓂᓯᔪᓐᓇᖅᓯᒪᕗᑦ ᓴᓗᒪᔾᔪᑎᕈᓘᔭᕐᓂᒃ 
ᐃᒡᓗᖃᖅᑎᓄᑦ ᐃᒃᐱᐊᕐᔪᖕᒥᐅᑕᓄᑦ, 
ᑲᖏᖅᑐᒑᐱᖕᒥᐅᑕᓄᑦ, ᒥᑦᑎᒪᑕᓕᖕᒥᐅᑕᓄᑦ, 
ᐃᒡᓗᓕᖕᒥᐅᑕᓄᑦ ᓴᓂᕋᔭᖕᒥᐅᑕᓄᓪᓗ 
ᐃᓚᒌᓄᑦ ᐊᐃᑦᑐᕐᓗᒃᑕᐅᔾᔭᐃᒃᑯᑎᓂᒃ 
ᐊᑐᑦᑎᐊᖁᓪᓗᒋᑦ. 
ᒫᔾᔨ 2020−ᐅᑉ ᕿᑎᖓᓂ, ᓄᓘᔮᓕᕆᔨᒃᑯᑦ 
ᓄᓇᕗᒻᒥ ᐃᖅᑲᓇᐃᔭᖅᑎᖏᓐᓂ 
ᐊᖏᕐᕋᖅᑎᑦᑎᓕᓚᐅᖅᓯᒪᕗᑦ 
ᐊᑭᓕᖅᓱᖅᑕᐅᖏᓐᓇᕈᓐᓇᖅᖢᑎᒃ. ᑖᓐᓇ 
ᖃᓄᖅᑑᕈᑕᐅᓂᐅᓚᐅᖅᓯᒪᔪᖅ 
ᓄᓇᕗᒻᒥᐅᓂ ᐃᖅᑲᓇᐃᔮᖅᑎᖏᓐᓂ 
ᓄᓇᓕᖏᓐᓂᒡᓗ ᓴᐳᔾᔨᒋᐊᖃᕐᓂᖏᓐᓄ. 
ᐄᑉᐳᓕᖅᑎᓪᓗᒍ 2020−ᒥ, 
ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᖏᑦ 
ᐲᔭᖅᑕᐅᓯᒪᓕᓚᐅᖅᐳᑦ 
ᐱᔪᓐᓇᕐᓂᖃᕋᓗᐊᖅᖢᑎᒃ ᓱᓕ, ᐅᓪᓗᒥᒧᑦ 
ᑎᑭᐅᑎᓪᓗᒍ ᐅᕘᓇ ᑎᑎᖅᑲᒃᑯᑦ. 
ᓄᓘᔮᓕᕆᔨᒃᑯᑦ ᓄᓇᕘ ᒐᕙᒪᖓᓂ 
ᐱᓕᕆᖃᑎᖃᐃᓐᓇᖅᐳᑦ ᐊᒻᒪᓗ ᓄᓇᕗᒻᒥ 
ᐅᖁᒪᐃᓐᓂᕐᓂᐊᕐᕕᒃᑯᓐᓂ 
ᖃᓄᐃᓕᖓᒋᐊᖃᕋᔭᕐᓂᖏᓐᓂ ᓄᓇᕗᒻᒥ 
ᐃᖅᑲᓇᐃᔭᖅᑎᕗᑦ 
ᐅᑎᑲᐅᖅᑐᕈᓐᓇᖁᓪᓗᒋᑦ 
ᐊᔪᕐᓇᕈᓐᓃᑐᐊᖅᐸᑦ. 

ᓄᕙᒡᔪᐊᕐᓇᖅᑕᖃᐃᓐᓇᖅᑎᓪᓗᒍ, ᐊᐃᑦᑐᕐᓗᒃᑕᐃᓕᔾᔪᑕᐅᒃᑲᓐᓂᕈᓐᓇᖅᑐᒥᒃ 
ᓴᖅᑭᑎᑦᑎᓚᐅᕆᕗᒍᑦ ᓇᓂᑐᐃᓐᓇᖅ ᐊᑐᖅᑕᐅᔪᓐᓇᖅᑐᒥ 
ᓄᕙᒡᔪᐊᕐᓇᖃᖅᑐᖃᖏᒃᑲᓗᐊᕐᒪᖔᑦ ᓄᓘᔮᖕᓂ ᖃᓄᐃᙱᑦᑐᖃᖁᔨᒧᑦ 
ᐋᖅᑭᒃᓯᑲᐅᖅᑐᕈᓐᓇᖁᔨᓪᓗᑕᓗ. ᑖᓐᓇ ᖃᐅᔭᓴᐅᑎ ᓄᓘᔮᖕᓃᑦᑐᖅ 
ᓄᕙᒡᔪᐊᕐᓇᖅᑐᖃᖏᒃᑲᓗᐊᕐᒪᖔᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᑳᓐᑐᕌᒃᐸᒃᑕᖏᓐᓄᓪᓗ 
ᑎᑭᑐᐊᕌᖓᒥ ᐊᑐᖅᑕᐅᒋᐊᖃᖅᑐᖅ ᐊᒻᒪᓗ ᐅᓪᓗᐃᑦ ᑕᓪᓕᒪᑦ ᐊᓂᒍᖅᐸᑕ 
ᓄᕙᒡᔪᐊᖃᖏᓪᓚᕆᒃᑲᓗᐊᕐᒪᖔᑕ ᓇᐅᑦᑎᖅᓱᕈᑎ. ᑖᓐᓇ ᖃᐅᔨᓴᕈᑕᐅᓂᖅ 
ᕿᓚᒻᒥᐅᓂᖅᓴᒥ ᓄᕙᒡᔪᐊᕐᓇᖅᑐᖃᖏᒃᑲᓗᐊᕐᒪᖔᑦ ᓇᓗᓇᐃᖅᓯᓲᖅ, 
ᖃᐅᔨᑲᐅᖅᑐᕈᓐᓇᖁᓪᓗᒋᑦ ᐱᑕᖃᑳᓪᓚᒃᐸᓪᓗ ᐊᐃᑦᑐᕐᓗᒃᑕᐅᑦᑕᐃᓕᑎᑦᑎᓇᓱᒧᑦ.  
ᖃᐅᔨᓴᕐᓂᐅᓲᖅ ᐊᑐᕆᐊᖃᓪᓚᕆᒃᑐᓂ ᐊᐃᑦᑐᕐᓗᒃᓯᑦᑕᐃᓕᒪᓂᕐᒨᖓᕗᖅ, 
ᒪᓕᓯᓐᓈᖅᖢᑎᒃ ᑲᓇᑕᒥ ᐅᖁᒪᐃᓐᓂᕐᓂᐊᕐᕕᒡᔪᐊᖓᑕ ᐱᖁᔭᖏᓐᓂᒃ. 
ᑭᒃᑯᓕᒫᑦ ᓄᓘᔮᖕᓄᐊᖃᑦᑕᖅᓯᒪᔪᑦ ᐊᔪᖅᑎᑕᐅᓯᒪᕗᑦ 
ᐃᖅᑲᓇᐃᔭᖅᑎᒋᓪᓚᕆᙱᑐᐊᕈᓂᒋᑦ ᖃᖓᐅᓛᖅᑐᖅ ᑭᓯᐊᓂ. ᐃᒡᓗᕆᓯᐅᔪᒐᓴᐃᑦ 
ᐊᑕᐅᓯᕐᒥᒃ ᓇᑎᓖᑦ ᐊᑐᐃᓐᓇᐅᑎᑕᐅᕗᑦ ᓴᓗᒻᒪᖅᓴᖅᑎᐊᖅᑕᐅᓯᒪᓪᓗᑎᒃ, 
ᒪᓕᒋᐊᖃᖅᑕᐅᔪᓂᒡᓗ ᓴᖅᑭᑎᑦᑎᓯᒪᓪᓗᑎᒃ ᐃᖅᑲᓇᐃᔭᕆᐊᖅᑐᒥ 
ᓄᕙᒡᔪᐊᕐᓇᖅᑐᖃᑳᓪᓚᖕᓂᖅᐸᑦ (ᓇᓗᓇᕋᓗᐊᕈᑎᒡᓘᓐᓃᑦ ᓄᕙᖅᑰᔨᑎᓪᓗᒋᑦ) 
ᐃᓂᖃᑦᑎᐊᖁᓪᓗᒋᑦ ᐃᓄᑑᔭᕆᐊᖃᖅᑐᑦ ᖃᐅᔨᓴᖅᑕᐅᖏᓐᓇᖃᑦᑕᕋᔭᖅᖢᑎᒡᓗ 
ᓄᓇᕗᒻᒥ ᐅᖁᒪᐃᓐᓂᐊᕐᕕᓕᕆᔨᖏᑕ ᖃᓄᐃᒋᔪᓐᓃᕈᓂᒋ ᑭᓯᐊᓂ.  ᐱᕙᒌᖅᓯᒪᔭᑦᑕ 
ᐱᕈᔪᒃᑐᖃᕐᓂᖅᐸᑦ ᐊᑐᖅᑕᐅᓕᕆᐊᖃᕋᔭᖅᑐᓂ, ᐊᓯᐊᓄᑦ ᓅᑕᐅᒋᐊᖃᓕᕋᔭᕐᓃᑦ 
ᐋᖅᑭᒃᓱᖅᑕᐅᓯᒪᕗᑦ ᖃᓂᒻᒪᓪᓚᒃᑐᖃᓯᑳᓪᓚᖕᓂᖅᐸᑦ. 
ᐋᖅᑭᒃᓱᖅᓯᒪᕗᑦ ᐊᐃᑦᑐᕐᓗᒃᑕᐅᔪᖃᖁᓇᒍ, ᓄᓇᓖᓪᓗ ᓄᕙᒡᔪᐊᕐᓇᖃᖁᓇᒋᑦ, 
ᐅᒃᐱᕆᔭᑦᑎᓐᓂᒡᓗ ᒪᓕᖁᓪᓗᒋᑦ. ᖃᐅᔨᓴᐃᓐᓇᖅᓯᒪᕙᕗᑦ 
ᐊᐃᑦᑐᕐᓗᒃᓯᑦᑕᐃᓕᒪᒋᐊᖃᕐᓂᕗᑦ ᓴᖅᑭᑎᑦᑎᕙᓪᓕᐊᓪᓗᑕᓗ 
ᐊᑐᖅᑕᐅᕙᓪᓕᐊᓕᕆᐊᖃᖅᑐᓂᒃ ᐃᖅᑲᓇᐃᔭᖅᑎᑦᑎᓐᓄ, ᓄᓇᕗᒻᒥᓪᓗ 
ᓄᓇᓕᖏᓐᓅᖅᑕᐃᓕᒪᑎᑦᑎᓇᓱᒃᑎᓪᓗᑕ ᐊᒻᒪᓗ ᐊᐅᓚᓐᓂᕆᔭᑦᑕ 
ᑲᔪᓯᑦᑎᐊᕆᐊᖃᕐᓂᖓᓂ. ᐋᖅᑭᒃᓯᒪᓂᕆᔭᖓ ᒪᓕᒋᐊᖃᕐᓂᑦᑎᓐᓄᑦ ᑲᓇᑕᒥ 
ᐅᖁᒪᐃᓐᓂᓂᐊᕐᕕᓕᕆᔨᕐᔪᐊᖏᑕ, ᓄᓇᕗᒻᒥᓪᓗ ᐅᖁᒪᐃᓐᓂᕐᓂᐊᕐᕕᓕᕆᔨᖏᑦᑕ, 
ᓄᓇᓖᑦ ᐊᕕᒃᑐᖅᓯᒪᔪᓪᓗ ᒐᕙᒪᖏᑦᑕ ᐊᐃᑦᑐᕐᓗᒃᑕᐅᑎᑦᑎᑦᑕᐃᓕᒪᓲᓪᓗ ᐱᓕᕆᔨᖏᑦᑕ 
ᐱᖁᔭᖏᓐᓂ. 
ᓄᕙᒡᔪᐊᕐᓇᖅᑕᖃᕐᓂᖓᓂ ᐱᓕᕆᐊᖑᓯᒪᔪᑦ ᐃᓚᓕᐅᔾᔨᕗᑦ 
ᐊᑦᑕᕐᓇᖅᑕᐃᓕᒪᒃᑲᓐᓂᕈᑎᓂᒃ ᐋᖅᑭᒃᑕᐅᓯᒪᓪᓗᓂ 2020−ᒥ ᖃᐅᔨᓴᕐᓂᐅᑉ 
ᓴᖅᑭᑎᑕᐅᓚᐅᖅᓯᒪᓂᖓᓂ. ᓄᓘᔮᓕᕆᔨᒃᑯᑦ ᐱᓕᕆᔨᖏᓪᓗ ᐊᑐᓕᖅᑎᑕᐅᑎᑦᑎᓯᒪᕗᑦ 
ᐱᕙᒌᕈᑎᓂᒃ ᐊᑦᑕᕐᓇᖅᑐᒦᑦᑐᖃᖁᓇᒍ ᒪᓕᒋᐊᖃᖅᑕᐅᑎᑦᑎᓕᕆᓪᓗᑎᒡᓗ 
ᓄᕙᒡᔪᐊᕐᓇᖅᑕᖃᖅᑕᐃᓕᒪᒃᑲᓐᓂᕈᑎᓂᒃ ᐃᖅᑲᓇᐃᔭᖅᑎᖏᓐᓄ ᓄᓇᓕᖏᓐᓄᓪᓗ. 
ᐅᔾᔨᕈᓱᑦᑎᐊᓗᐊᒪᔮᕐᓂᖅᓴᐅᑎᓪᓗᑕ ᒪᓕᒋᐊᖃᓪᓚᒃᑎᓪᓗᑕᓗ ᓄᓘᔮᓕᕆᔨᒃᑯᓐᓂ, 
ᓄᕙᒡᔪᐊᕐᓇᖅ ᐊᐃᑦᑐᕐᓗᒃᑕᐅᙱᑎᑦᑐᓐᓇᓚᐅᖅᐸᕗᑦ ᓄᓇᕘ ᓄᓇᓕᖏᓐᓄᑦ ᐊᒻᒪᓗ 
ᖃᐅᔨᓴᖅᑕᐅᓂᐅᕙᒃᑐᑦ ᐱᓕᕆᐊᖑᔪᓐᓇᑦᑎᐊᖅᓯᒪᕗᑦ. 
ᖃᐅᔨᓴᕐᓂᖅᑕᖃᑦᑎᐊᖅᑎᑦᑏᓐᓇᖃᑦᑕᕈᑦᑕ ᐊᕐᕋᐅᒍᒐᓴᖕᓂ ᓄᓘᔮᓕᕆᔨᒃᑯᑦ 
ᓇᐅᑦᑎᖅᓱᖅᑎᓪᓗᒋᑦ ᐊᕙᑎᒧᑦ ᓱᕈᖅᓯᓗᐊᓕᖏᒃᑲᓗᐊᕐᒪᖔᑕ, ᓈᓴᐅᑎᑎᒍᓪᓗ 
ᐱᐅᓂᖅᐹᒥᒃ ᓄᐊᑦᑎᓯᒪᓗᑎᒃ, ᐊᒻᒪᓗ ᐊᑐᕆᐊᖃᖅᑕᒥᓂᒃ ᒪᓕᒐᕐᓂᒃ ᐱᓕᕆᓂᕐᒧᑦ 
ᐱᔪᓐᓇᐅᑎᖓᑦᑎᒍᑦ. 



32020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᒥᑦᑎᒪᑕᓕᖕᒥ ᖃᕋᓴᐅᔭᒃᑯᑦ 
ᐃᖅᑲᓇᐃᔭᓕᒻᒪᒃᓴᖅᑎᑕᐅᓯᒪᔪᑦ 

ᐱᓕᒻᒪᒃᓴᕐᓂᖅ
ᐃᖅᑲᓇᐃᔭᖅᑐᓕᕆᓂᕐᓗ

ᓄᖅᑲᖅᑎᑕᐅᔭᕆᐊᖃᓕᓚᐅᖅᓯᒪᕗᑦ ᓄᕙᒡᔪᐊᕐᓇᕐᒧᑦ 
ᑎᑭᖃᑦᑕᖁᔭᐅᔪᓐᓃᖅᑎᓪᓗᒋᑦ. ᑖᒃᑯᐊ ᑲᔪᓯᑎᑕᐅᓛᖅᑐᑦ   
ᐊᔭᕋᖕᓂᐊᕐᕕᖕᒧᐊᕈᓐᓇᖅᑐᖃᓕᖅᐸᑦ ᓄᓇᓕᖕᓂᙶᖅᑐᓂ. 

2020-ᐅᑎᓪᓗᒍ ᐱᖅᑯᓯᓕᕆᓂᖅ ᑲᔪᓯᑎᑕᐅᓚᐅᖅᐳᖅ ᐅᔭᕋᖕᓂᐊᕐᕕᖕᓂ. 
ᓄᓇᕘ ᐅᓪᓗᖓᓂ ᓄᓇᕐᔪᐊᒥᓪᓗ ᐃᓄᐃᑦ ᐅᓪᓗᕆᔭᖓᓂ 
ᖃᓄᐃᓕᐅᖅᑎᑕᐅᕈᓘᔭᓚᐅᖅᐳᑦ. ᐱᖅᑯᓯᓕᕆᑎᑕᐅᒐᔪᖕᒪᑕ ᐊᕐᕋᐅᒍᒥ 
ᑎᓴᒪᐃᖅᓱᖅᖢᑎᒃ ᕿᓚᐅᑎᓕᐅᕐᓂᒃᑯᑦ ᐅᓗᓕᐅᖅᑎᑕᐅᓂᒃᑯᓪᓗ 
ᐊᓯᖏᓐᓂᒡᓗ. 2020-ᐅᓚᐅᖅᑐᒥ, ᐃᓄᖕᓂ ᐱᖅᑯᓯᓕᕆᑎᑕᐅᕙᖕᓂᐅᔪᑦ 
ᐃᖅᑲᓇᐃᔭᖅᑏᑦ ᐅᔭᕋᖕᓂᐊᕐᕕᖕᒥ ᖃᓄᐃᓕᐅᖅᑎᑕᐅᕈᓘᔭᒃᑲᓐᓂᓚᐅᖅᐳᑦ 
ᐊᔾᔨᒌᖏᑦᑐᓂ. ᐃᓚᓕᐅᑎᔭᐅᓚᐅᖅᐳᑦ ᐃᓄᒃᑐᑦ ᐅᖃᐅᓰᑦ, ᓂᖅᖠᐅᕐᓂᖅ, 
ᐸᓚᐅᒑᓕᐅᕐᓂᖅ, ᔭᐃᑲᓕᐅᕐᓂᖅ, ᓂᕈᒥᐊᒐᓕᐅᕐᓂᕐᓗ, 
ᐊᔾᔨᒌᙱᕈᓘᔭᖅᖢᑎᒃ ᖃᓄᐃᓕᐅᒐᒃᓴᑦ.   

2020-ᒥ, ᓄᓘᔮᓕᕆᔨᒃᑯᑦ ᐱᓕᒻᒪᒃᓴᖅᑎᑦᑎᖃᑦᑕᐃᓐᓇᓚᐅᖅᐳᑦ ᓄᓇᓕᖕᓂ ᐅᔭᕋᖕᓂᐊᕐᕕᖏᓐᓂᒡᓗ. ᕿᑭᖅᑕᓂ ᐱᓕᒻᒪᒃᓴᐃᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᓪᓗ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᒍᑕᐅᓲᑦ ᐱᓕᕆᖃᑎᖃᖅᖢᑎᒃ ᓄᓘᔮᓕᕆᔨᒃᑯᓐᓂ, ᕿᑭᖅᑕᓂ ᑲᑐᔾᔨᖃᑎᒌᒃᑯᓐᓂ, 
ᑲᑭᕙᒃᑯᓐᓂ, ᓄᓇᕘ ᒐᕙᒪᖓᓂ ᒐᕙᒪᑐᖃᒃᑯᓐᓂᒡᓗ ᓴᖅᑭᑎᑕᐅᓯᒧᔪᒃᑯᑦ ᒐᕙᒪᑐᖃᒃᑯᑦ ᐃᖅᑲᓇᐃᔮᖃᖅᑎᑦᑎᓇᓱᖕᓂᖏᑎᒍᑦ 
ᐱᕚᓪᓕᖅᑎᑦᑎᓇᓱᖕᓂᖏᑎᒍᓪᓗ, ᐊᑐᐃᓐᓇᐅᑎᑕᐅᓂᖏᑕ ᓄᓘᔮᓕᕆᔨᒃᑰᖕᖢᑎᒃ ᐃᖅᑲᓇᐃᔮᒃᓴᖅᑖᕈᓐᓇᖁᓪᓗᒋᑦ ᓄᓇᓕᖏᓐᓂ.  2020−ᒥ 
ᑲᔪᓯᑦᑎᐊᕐᓂᖃᓚᐅᖅᐳᖅ ᑖᓐᓇ ᕿᑭᖅᑕᓂ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᒍᑕᐅᓲᑦ 
ᐃᓕᓐᓂᐊᕈᑕᐅᓲᒥ ᐃᖅᑲᓇᐃᔭᓕᒻᒪᒃᓴᖅᑎᑦᑎᓂᕐᒧ ᐅᔭᕋᖕᓂᐊᕐᕕᖕᒥ ᓄᓇᓕᖕᓂᓪᓗ, ᐊᓯᖏᓐᓂᒃᑕᐅᖅ ᐊᔾᔨᒌᖏᑦᑐᓂ ᐱᓕᒻᒪᒃᓴᕈᑕᐅᓲᓂ.

ᓄᓘᔮᓕᕆᔨᒃᑯᑦ ᐊᓯᔾᔩᒋᐊᖃᓚᐅᖅᐳᑦ ᓄᓇᓕᖕᓂ ᐃᖅᑲᓇᐃᔭᓕᒻᒪᒃᓴᓂᐅᖃᑦᑕᖅᑐᖅ ᐃᕐᖐᓐᓇᑦᑕᐅᒃᑯᑦ ᐃᓕᓐᓂᐊᖅᑕᐅᖔᕈᓐᓇᖅᓯᓪᓗᓂ. ᒫᔾᔨ 
2020-ᒥ, ᐃᖅᑲᓇᐃᔭᓕᒻᒪᒃᓴᕐᓂᐅᓲᖅ ᐅᔭᕋᖕᓂᐊᕐᕕᖏᓐᓂ ᐊᒻᒪᓗ ᓄᓇᒃᑰᕈᑎᑯᔅᓱᐊᓗᖕᓂ ᐊᖁᑦᑐᕐᓇᕐᓂᖅ ᐃᓕᓐᓂᐊᕈᑕᐅᓲᑦ 

ᓄᓘᔮᓕᕆᔨᒃᑯᑦ ᐊᓯᔾᔩᔭᕆᐊᖃᓚᐅᖅᐳᑦ ᐃᓚᓕᐅᔾᔨᓇᓱᖃᑦᑕᕐᓂᖏᓐᓂ 2020−ᒥ ᓄᕙᒡᔪᐊᕐᓇᖅᑕᖃᕐᓂᖓᓄᑦ ᓄᓇᕐᔪᐊᕐᒥ. 
ᓄᓇᓕᖕᓅᕆᐊᖃᖏᓐᓂᖅᓴᐅᓕᕐᓂᖅ ᓄᓇᓕᖕᓂᒥᐅᑦ ᐃᖅᑲᓇᐃᔭᖅᑏᓪᓗ ᖃᓄᐃᙱᖁᒧᑦ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒧᓪᓗ 
ᑲᑎᒪᔪᓐᓇᖔᓕᓚᐅᖅᐳᑦ ᐃᕐᖐᓐᓇᑦᑕᐅᒃᑯᑦ (ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᐅᓚᔫᒃᑯᑦ ᑲᑎᒪᓪᓗᑎᒃ). ᐃᓄᐃᑦ ᐱᖅᑯᓯᖏᑎᒎᖏᒃᑲᓗᐊᖅᖢᓂ 
ᐅᕝᕙᓘᓐᓃᑦ ᐱᓕᕆᖃᑎᒌᑦᑎᐊᕋᓱᖕᓂᖏᑎᒍᑦ, ᐊᑲᐅᓚᐅᖅᐳᖅ ᑲᔪᓯᓂᖃᑦᑎᐊᕋᓱᒃᑎᓪᓗᑕ ᓄᓇᓕᖕᓂ ᑭᒡᒐᖅᑐᐃᔪᓂ ᐊᓯᖏᓐᓂᒡᓗ 
ᐱᓕᕆᖃᑎᒋᓲᑦᑎᓐᓂ ᓄᕙᒡᔪᐊᕐᓇᖅᑕᖃᖅᑎᓪᓗᒍ. 

ᓄᓘᔮᓕᕆᔨᒃᑯᑦ ᑐᓴᐅᒪᑎᑦᑎᒃᑲᓐᓂᕋᓱᓚᐅᖅᐳᑦ ᐅᓄᕐᓂᖅᓴᓄ ᖃᕋᓴᐅᔭᒃᑯᑦ ᐅᐸᑲᖅᑕᖅᑕᐅᒐᔪᒃᑐᒃᑰᖅᖢᑎᒃ ᐅᖃᓪᓚᒡᕕᒃᑰᑲᑕᒐᓱᒃᖢᑎᒡᓗ 
ᖃᓄᐃᓕᐅᕐᓂᕆᕙᓪᓕᐊᔭᖏᓐᓂᒃ. ᓄᓇᓕᖕᓅᕆᐊᖃᖏᓐᓂᖅ ᐅᖁᒪᐃᓐᓂᕐᓂᐊᕐᕕᐅᓪᓗ ᐊᑐᖅᑕᐅᖁᔭᖏᓐᓂᒃ ᒪᓕᒋᐊᖃᕐᓂᕗᑦ 
ᐊᓯᔾᔨᖅᐸᓪᓕᐊᖏᓐᓇᖅᑎᓪᓗᒍ, ᓄᓘᔮᓕᕆᔨᒃᑯᑦ ᐃᓱᒪᒃᓴᖅᓯᐅᕆᐊᖃᖅᓯᒪᕗᑦ ᖃᓄᖅ ᐃᓚᓕᐅᔾᔨᒃᑲᓐᓂᕈᓐᓇᕐᓂᖏᓐᓂ 
ᑐᓴᐅᒪᑎᑦᑎᑦᑎᐊᖏᓐᓇᕋᓱᒃᑎᓪᓗᒋᑦ ᓯᕗᓪᓕᐅᔾᔩᓐᓇᕋᓱᒃᓯᒪᑎᓪᓗᒋᑦ ᑭᒃᑯᓕᒫᑦ ᓄᓇᓕᖕᒥᐅᑕᓪᓗ ᖃᓄᐃᙱᑎᑦᑕᐃᓕᒪᓇᓱᒃᖢᒋᑦ 
ᐊᑦᑕᕐᓇᖅᑐᒦᑎᑦᑕᐃᓕᒪᓇᓱᒃᖢᒋᓪᓗ. ᐃᓱᒪᒃᓴᖅᓯᐅᕐᓂᒃᑯᑦ ᖃᓄᑐᐃᓐᓇᕐᓗ ᐱᓕᕆᓇᓱᖕᓂᒃᑯᑦ ᑲᔪᓯᓂᖃᓛᕋᓱᒋᔭᐅᕗᖅ 
ᓄᕙᒡᔪᐊᕐᓇᖅᑕᖃᕐᓂᖓᓂ ᐊᒻᒪᓗ ᐅᖁᒪᐃᓐᓂᕐᓂᐊᕐᓂᓕᕆᔩᑦ ᑭᓯᐊᓂ ᖃᓄᐃᒃᓴᕈᓐᓃᖅᐸᑕ ᑲᑎᑦᑐᓐᓇᖅᓯᓂᕋᐃᓗᑎᒃ. 

ᓄᓇᓕᖕᓅᑲᑕᖕᓂᖅ
ᑐᓴᐅᒪᖃᑦᑕᐅᑎᖁᓪᓗᑕ
ᐃᓚᓕᐅᔾᔨᖁᓪᓗᑕᓗ 



4 2020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

2020-ᐅᓚᐅᖅᑐᖅ ᓄᓘᔮᓕᕆᔨᒃᑯᑦ ᐊᐅᓚᓐᓂᖃᕐᓂᕆᓕᓚᐅᖅᐸᐅᒃ ᐊᕐᕋᐅᒎᓕᖅᑐᓂ 
6−ᓂ. ᐋᖅᑭᒃᓯᒪᓂᖓ ᓄᓘᔮᓕᕆᔨᒃᑯᑦ ᐱᕚᓪᓕᖅᐸᓪᓕᐊᓇᓱᒃᑎᓪᓗᒋᑦ 
ᓯᕗᓂᒃᓴᑦᑎᓐᓂ ᐱᐅᔪᒥ ᑲᔪᓯᖁᓪᓗᒋᑦ ᓄᓇᓕᖕᓄᑦ ᑮᓇᐅᔾᔭᒃᓴᑎᑦᑎᓂᕐᒥᒃ. 

ᓄᕙᒡᔪᐊᕐᓇᓕᕇᔪᐃᓐᓇᐅᑎᓪᓗᑕ, ᓄᓘᔮᓕᕆᔩᑦ ᐱᓕᕆᐊᖃᑎᖃᐃᓐᓇᖅᓯᒪᕗᑦ 
ᐊᐅᓚᑦᑎᐊᖁᓪᓗᒋᑦ ᐱᔨᑦᑎᕐᓂᐅᔪᑦ ᓴᖅᑭᑎᑕᐅᓯᒪᔪᓪᓗ 
ᐊᔾᔨᐅᖏᑦᑐᐋᓘᓕᖅᑐᒃᑰᒐᓗᐊᖅ. ᓲᕐᓗ, ᑕᖅᑭᓂ ᐱᖓᓱᓂᒃ ᐊᕐᕋᐅᕋᑖᕐᓂᖓᓂ, 
ᓄᓘᔮᓕᕆᔨᒃᑯᑦ ᐃᓕᓴᖅᓯᕕᒃᑯᓐᓂ ᐃᑲᔪᖅᑎᖃᖅᖢᑎᒃ ᓄᓇᓕᖕᓂ 
ᐃᓄᓕᕆᔨᒃᓴᓅᖓᔪᓄ ᐱᓕᕆᔭᐅᔪᓐᓇᓚᐅᖅᐳᖅ ᖃᕋᓴᐅᔭᒃᑯᑦ ᐊᐅᓚᔫᖑᓪᓗᓂ 
ᐅᖄᓚᐅᑎᒃᑯᓪᓘᓐᓃᑦ. ᓄᓘᔮᓕᕆᔨᒃᑯᑦ ᐱᓕᕆᐊᖃᑎᖃᓚᐅᕆᕗᑦ ᒐᕙᒪᒃᑯᓐᓂ 
ᕿᑭᖅᑲᓂᐅᑉ ᐅᐊᖕᓇᖓᓂᕐᒥᐅᓂ ᐊᐅᓚᑕᐅᓂᖓ ᑲᔪᓯᑦᑎᐊᖁᓪᓗᒍ 
ᐊᐃᑦᑐᕐᓗᒃᑕᐃᓕᑎᑦᑎᓯᓐᓈᕐᓂᖏᓐᓂ. 

ᒫᔾᔨ 2020-ᒥ, ᓄᓘᔮᓕᕆᔨᒃᑯᑦ ᐃᖅᑲᓇᐃᔭᖅᑎᒥᖕᓂ 
ᐊᖏᕐᕋᖅᑎᑦᑎᒋᐊᖃᓕᓚᐅᖅᓯᒪᕗᑦ. ᑕᐃᒪᐃᓕᖓᔭᕆᐊᖃᓕᓚᐅᖅᐳᑦ ᓄᓇᕗᒻᒥ 
ᐃᖅᑲᓇᐃᔮᖅᑎᖏᑦ ᐅᔭᕋᖕᓂᐊᕐᕕᒋᔭᖓᓄᐊᖃᑦᑕᖅᑐᑦ ᓄᓇᓕᖕᒥᐅᖃᑎᖏᓪᓗ 
ᐊᑦᑕᕐᓇᖅᑐᒦᓕᖁᓇᒋᑦ. ᐃᖅᑲᓇᐃᔭᖅᑏᑦ ᐊᖏᕐᕋᖅᑎᑕᐅᓚᐅᖅᐳᑦ 
ᐊᑭᓕᖅᓱᖅᑕᐅᖏᓐᓇᕈᓐᓇᕐᓗᑎᒃ ᐃᖅᑲᓇᐃᔮᖏᑦᑎᒍᓪᓗ ᐱᔪᓐᓇᐅᑎᖏᓐᓂᒃ 
ᐊᑐᕈᓐᓇᖅᖢᑎᒃ, ᐊᒻᒪᓗ ᓄᓘᔮᓕᕆᔨᒃᑯᑦ ᐊᓯᖏᑎᒍᑦ ᒥᕝᕕᖕᒧᐊᕈᓐᓇᖅᓯᓚᐅᖅᐳᑦ 
ᓄᓇᕗᒻᒥᐅᑕᐅᖏᑦᑐᑦ ᐃᖅᑲᓇᐃᔭᖅᑎᖏᓐᓂ ᐊᐅᓪᓚᕈᓐᓇᖃᑦᑕᖁᔨᓪᓗᑎᒃ 
ᓄᓘᔮᓄᐊᕆᐊᖃᓕᕌᖓᒥ. ᒫᔾᔨ 31-ᒥ ᑎᓯᐱᕆ 31, 2020−ᒧ, ᓄᓇᕗᒻᒥᐅᑕᑦ 
ᐃᖅᑲᓇᐃᔭᖅᑏᑦ ᐅᔭᕋᖕᓂᐊᕐᕕᖏᓐᓄᐊᕈᓐᓇᓚᐅᖏᑉᐳᑦ ᐱᔾᔪᑕᐅᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐅᕗᙵᖃᑦᑕᖁᔨᖏᓐᓂᖏᓐᓄ 
ᐊᑭᓕᖅᓱᖅᑕᐅᔪᐃᓐᓇᐅᓯᒪᓪᓗᑎᒃ ᑲᑎᓕᒫᖅᖢᒋᑦ $8.8 ᒥᓕᐊᙱᓐᓃᑦᑐᓂᒃ 
ᐹᕙᓐᓛᒃᑯᓐᓂ. ᑎᑭᓚᐅᓕᖁᔭᕗᑦ ᓄᓇᕗᒻᒥᐅᑕᑦ ᐃᖅᑲᓇᐃᔭᖅᑎᕗᑦ 
ᐊᔪᕐᓇᕈᓐᓃᑐᐊᖅᐸᑦ. 

ᓄᓘᔮᓕᕆᔨᒃᑯᑦ ᐱᓕᕆᐊᖃᑦᑎᐊᕋᓱᓚᐅᖅᐳᑦ ᐊᑐᖅᑕᐅᑦᑎᐊᖁᓪᓗᒍ 
ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᒃᓴᖏᓐᓄᓪᓗ ᐊᖏᕈᑎᒦᑦᑐᓂᒃ, 
ᑕᕝᕙᐅᒐᓗᐊᖅᑎᓪᓗᒋᑦ ᓄᕙᒡᔪᐊᕐᓇᕐᒧᑦ ᓄᖅᑲᖓᔾᔪᑕᐅᔪᑦ 
ᒪᓕᒃᑕᐅᔭᕆᐊᖃᖅᑎᓪᓗᒋᑦ. ᐃᓚᖏᑦ ᐅᖃᐅᓯᕆᔪᒪᕙᕗᑦ ᑖᔅᓱᒪ ᐊᖏᕈᑎᒥ 2020−
ᐅᑎᓪᓗᒍ ᑐᓂᖅᓱᖅᑕᐅᔪᓐᓇᐃᓐᓇᖅᓯᒪᔪᑦ ᓲᕐᓗ ᐊᖑᓇᓱᒃᑎᓄᑦ ᐃᑲᔫᑎᓄ 
ᑮᓇᐅᔭᖃᖅᑎᑦᑎᔪᓐᓇᕐᓂᖅ ᒥᑦᑎᒪᑕᓕᖕᒥ, ᖃᕋᓴᐅᔭᒃᑯᓪᓗ ᐃᓕᓐᓂᐊᕈᑕᐅᔪᓐᓇᕐᓃᑦ 
ᐱᓕᒻᒪᒃᓴᕐᓂᒃᑯᑦ, ᐊᒻᒪᓗ ᐃᓕᓐᓂᐊᖅᑏᓂ ᐃᓱᓕᑦᑎᔪᓂ ᑲᔪᓯᓂᐊᕈᑎᒃ 
ᐃᓕᓐᓂᐊᒃᑲᕐᓂᕐᓂᖓᑕ ᖁᕝᕙᓯᒃᑲᓐᓂᖁᓪᓗᒍ ᐊᑐᐃᓐᓇᐅᑎᑕᐅᓂᖏᑦ 
ᑐᒃᓯᕋᐅᑎᒃᑯᑦ. 

ᓄᓇᓕᖕᓅᖓᔪᓄᑦ 
ᑮᓇᐅᔾᔭᒃᓴᓂᕐᒧᑦ 

ᐊᒻᒪᓗ 
ᐊᒃᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᒃᓴᓄᓪᓗ 
ᐊᖏᖃᑎᒌᒍᑎ 

$80 ᒥᓕᐊᓐᓂ ᐊᑭᓖᓯᒪᕗᑦ ᐃᓄᖕᓂ 
ᐃᖅᑲᓇᐃᔭᖅᑎᖏᓐᓂ

$1.3 ᐱᓕᐊᓐᓂᒃ ᐊᑭᔩᓯᒪᕗᑦ ᐃᓄᖕᓂ 
ᐱᓕᕆᔨᓂᒃ ᑳᓐᑐᕌᒃᑕᐅᓯᒪᓂᒃᑯᑦ

$1.1 ᒥᓕᐊᓐ ᐅᖓᑖᓂ ᑐᓂᓯᓯᒪᓪᓗᑎᒃ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᒃᑯᑦ 

ᑐᔫᑎᒃᑯᓪᓗ ᓴᖅᑭᑎᑕᐅᓯᒪᓂᖓᒍᑦ 
2016-ᒥᓂ

ᐃᓱᓕᑦᑎᔪᓂ 495−ᓂ ᑕᑯᓯᒪᕗᑦ 
ᐃᖅᑲᓇᐃᔭᓚᐅᙱᑎᓪᓗᒋᑦ ᓱᓕ 

ᐱᓕᒻᒪᒃᓴᕐᓂᐅᓲᒥ

ᐃᓱᓕᑦᑎᔪᓂ 495−ᓂ ᑕᑯᓯᒪᕗᑦ 
ᐃᖅᑲᓇᐃᔭᓚᐅᙱᑎᓪᓗᒋᑦ ᓱᓕ 

ᐱᓕᒻᒪᒃᓴᕐᓂᐅᓲᒥ

2020−ᒥᓂ, ᐊᐅᓚᑕᐅᓂᖓ 
ᐃᒪᐃᓕᖓᑎᑦᑎᓯᒪᓕᖅᐳᖅ;

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ

ᐃᓅᓰᑦ ᐊᓐᓇᐅᒪᔾᔪᑏᓪᓗ 
ᐊᒃᑐᖅᑕᐅᓂᖏᑦ 2020−ᒥ

ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 
ᐱᔪᓐᓇᐅᑎᒦᑦᑐᖅ 005 

ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᑕᕆᐅᕐᒥᐅ
ᑕᓂ 

ᖃᐅᔨᓵᕐᓃᑦ

2020-ᒥ, ᓄᓘᔮᓕᕆᔨᒃᑯᑦ 
ᐊᑐᓕᖅᑎᑦᑎᓕᓚᐅᖅᐳᑦ ᐅᑯᓂᖓ 
ᑕᕆᐅᕐᒥᐅᑕᓂ ᖃᐅᔨᓴᕐᓂᐅᕙᒃᑐᓂ;

•  ᑕᕆᐅᕐᒥᐅᑕᓂ ᓂᕐᔪᑎᓂ 
ᖃᖓᑕᓯᐅᒃᑯᑦ ᖃᐅᔨᓴᕐᓃᑦ
•  ᐃᓗᕕᓕᖕᓂ ᓯᒡᔭᖓᓂ ᖃᐅᔨᓴᕐᓃᑦ
•  ᐃᒫᓂ ᓂᐱᓕᐅᖅᑕᐅᖃᑦᑕᖅᑐᓂ     
  ᖃᐅᔨᓴᕐᓃᑦ 
•  ᑕᕆᐅᕐᒥᐅᑕᓂ ᐊᕙᑎᖓᓂ    
  ᐊᒃᑐᖅᑕᐅᕙᓪᓕᐊᓂᐅᔪᑦ    
  ᖃᐅᔨᓴᖅᑕᐅᓂᖏᑦ
•  ᐅᒥᐊᕐᔪᐊᑦ ᐃᒃᑕᖅᑯᑎᖏᓐᓂᒃ     
  ᐃᒥᕐᓂᒃ ᖃᐅᔨᓴᖃᑦᑕᕐᓃᑦ    
  ᒪᓕᒃᑲᓗᐊᕐᒪᖔᑕ         
  ᐊᑐᕆᐊᖃᖅᑕᒥᖕᓂᒃ
•  ᓂᐅᕋᐃᕕᖕᒥ ᐊᒻᒪᓗ ᓴᕕᕋᔭᒃᓴᓂᒃ  
  ᐅᓯᓕᖅᓱᐃᕕᖕᒥ ᐋᖅᑮᒋᐊᖃᑦᑕᕐᓂᖅ  
  ᑕᕆᐅᕐᒥ ᐆᒪᔪᐊᕈᓯᕐᓄᑦ     
  ᓇᔪᒐᕆᔭᐅᕙᒃᑐᓂᒃ 

ᖃᐅᔨᔭᐅᓚᐅᖅᐳᑦ ᖃᖓᑕᓯᐅᒃᑯᑦ ᕿᓚᓗᒐᖃᙱᓐᓂᖅᓴᐅᓕᕐᓂᖓᓂ ᑕᓪᓗᕈᑎᐅᑉ 
ᐃᒪᖓᓂ 2020-ᐅᑎᓪᓗᒍ (ᐅᓄᖏᓐᓂᖅᓴᐅᓪᓗᑎᒃ ᓲᕐᓗ 2013-ᒥ, 2016-ᒥ 2019-ᒥᓪᓗ), 
ᐊᒻᒪᓗ ᑲᑎᑕᐃᓐᓇᕆᓪᓗᒋᑦ ᑕᓪᓗᕈᑎᐅᑉ ᐃᒪᖓᓃᑦᑐᑦ ᐃᒃᐱᐊᕐᔫᑉ ᑕᕆᐅᖓ 
ᐊᔾᔨᒌᐸᓗᓚᐅᕐᓂᖏᓐᓂ 2020-ᒥ 2013−ᒥ ᐊᒻᒪᓗ 2019−ᖑᓚᐅᖅᓯᒪᔪᒥ.  ᐃᓗᕕᓕᐅᑉ 
ᓯᒡᔭᖓᓂ ᖃᐅᔨᓴᕐᓂᐅᕙᒃᑐᕐᒦᑎᓪᓗᒋᑦ ᓇᓗᓇᐃᖅᑕᐅᓚᐅᖅᐳᖅ 
ᕿᓚᓗᒐᖃᖏᓐᓂᖅᓴᐅᓕᓚᐅᕐᓂᖓᓂ ᐊᔾᔨᒋᓪᓗᓂᐅᒃ ᖃᖓᑕᓯᐅᒃᑯᑦ 
ᖃᐅᔨᓴᕐᓂᐅᕙᒃᑐᑐᑦ ᑕᓯᐅᔭᕐᒥ 2020-ᐅᑎᓪᓗᒍ ᐅᖃᐅᓯᐅᓯᒪᔪᒥᒃ. 2020-ᒥ ᐃᓗᕕᓕᖕᓂ 
ᐅᔾᔨᕆᔭᐅᓚᐅᕐᓂᖓ ᑕᐃᒪᓐᓇᑦᑎᐊᖑᓚᐅᖅᐳᖅ ᐅᒥᐊᕐᔪᐊᖅᑕᖃᑲᑕᓚᐅᖅᑎᓐᓇᒍ 
ᐊᐅᔭᖓᓂ, ᐊᕐᕋᐅᒍᑕᒫᑦ ᐅᒥᐊᕐᔪᐊᖅᑕᖃᕐᓂᖅᓴᐅᕙᓪᓕᐊᒐᓗᐊᖅᑎᓪᓗᒍ ᐱᒋᐊᖅᖢᓂ 
2014-ᒥ 2019−ᒧ. ᖃᐅᔨᓴᕐᓂᐅᒐᔪᒃᑐᑦ ᑕᑯᓪᓗᒋᑦ ᐃᓗᕕᓕᖕᓂᖅᐸᓯᖕᒦᑦᑐᓂ 2020−
ᐅᑎᓪᓗᒍ ᕿᓚᓗᒐᑦ ᐅᒋᐊᖏᑦ ᑲᔪᓰᓐᓇᕈᓐᓇᖅᐳᑦ ᐃᓕᖅᑯᓯᕐᒥᓂᒃ 
ᐅᒥᐊᕐᔪᐊᖅᑕᖃᖃᑦᑕᕋᓗᐊᖅᑎᓪᓗᒍ. ᑕᕆᐅᕐᒥᐅᑕᓄ ᑐᓵᔭᐅᓲᑦ ᐃᓄᖕᓂ ᐱᓕᕆᐊᖑᔪ 
ᓯᑯᐃᖅᐸᓪᓕᐊᑎᓪᓗᒍ ᓄᐊᑕᐅᑦᑎᐊᕈᓐᓇᓚᐅᖅᓯᒪᕗᑦ 2020-ᒥ ᑕᓯᐅᔭᕐᔪᐊᕐᒦᑦᑐᓂ. 
ᖃᐅᔨᓚᐅᕆᕗᑦ ᓂᐱᐅᑉ ᖃᓄᐃᓕᖓᓂᖏᑦ ᓯᑯᐃᖅᐸᓪᓕᐊᑎᓪᓗᒍ 
ᑐᓴᖅᓴᐅᓗᐊᖏᓐᓂᖏᓐᓄ ᑕᐃᒪᓐᓇᐃᓐᓂᐊᕋᓱᒋᔭᐅᓚᐅᖅᑐᑎᑐᑦ (ᐊᑐᖅᖢᑎᒃ 
ᐊᔾᔨᐸᓗᖏᓐᓂ ᑐᓴᖅᓴᐅᕙᒃᑐᓂ ᐊᓯᖏᓐᓂ ᓄᓇᓕᖕᓂ ᐊᕕᒃᑐᖅᓯᒪᔪᓂᙶᖅᑐᓂ), 
ᐊᒻᒪᓗ ᐃᖏᕐᕋᑎᓪᓗᒋᑦ ᐅᒥᐊᕐᔪᐊᑦ ᓂᐱᖃᓗᐊᖏᓐᓂᕋᖅᑕᐅᓯᒪᓪᓗᑎᒃ 120 ᑕᓯᐳᔅ−
ᖑᓂᕋᖅᑕᐅᔪᖅ 60 ᐳᓴᓐᑎᓪᓗᐊᒥ 90 ᐳᓴᓐᑎᓪᓗᐊᒧᑦ ᑐᖔᓃᖦᖢᓂ 
ᓂᕆᐅᒋᔭᐅᓚᐅᖅᑐᒥ.  

ᖃᓄᖅᑑᕋᓱᒃᑎᓪᓗᒋᑦ ᖃᐅᔨᓴᕐᓂᐅᓚᐅᖅᑐᒥ ᖃᖓᑕᓯᐅᒃᑯᑦ 2020−ᐅᑎᓪᓗᒍ, 
ᓄᓘᔮᓕᕆᔨᒃᑯᑦ ᑕᑯᓇᒐᓱᒃᑲᓐᓂᖅᓯᒪᓕᖅᐳᑦ ᐊᐅᓚᓐᓂᕆᔭᖓ ᐱᔾᔪᑕᐅᖕᒪᖔᑦ ᑕᓯᕐᔪᐊᕐᒥ 
ᕿᓚᓗᒐᖃᖏᓐᓂᖅᓴᐅᓕᓚᐅᓂᖓᓂ ᓅᓐᓃᖅᒪᖔᑕᓘᓐᓃᑦ ᐅᕝᕙᓘᓐᓃᑦ ᐊᓯᖓᒍᑦ 
ᑕᐃᒪᓐᓇᐃᑎᑕᐅᖕᒪᖔᑕ.  ᓄᓘᔮᓕᕆᔨᒃᑯᑦ ᐊᓯᖏᓐᓂ ᐱᓕᕆᖃᑎᖃᖅᐳᑦ 
ᐱᖃᓯᐅᑎᓪᓗᒋᑦ ᐃᖃᓗᓕᕆᔨᒃᑯᓐᓂ ᐃᒪᓕᕆᔨᒃᑯᓐᓂᒡᓗ, ᓄᓇᕘ ᒐᕙᒪᖓᓂ, ᑕᕆᐅᕐᓂ 
ᐊᕙᑎᓂᒃ ᖃᐅᔨᓴᖅᑎᓂᒃ ᐊᒻᒪᓗ ᐱᓕᕆᐊᖃᖃᑎᖃᕐᓂᖅᓴᓂ ᒥᑦᑎᒪᑕᓕᖕᒥᐅᓂ 
ᖃᐅᔨᔭᐅᓇᓱᒃᑎᓪᓗᒋᑦ, ᐊᒻᒪᒃᑲᓐᓂᖅ ᖃᓄᖅᑑᕈᑕᐅᑎᓪᓗᒋᑦ ᐱᓕᕆᐊᖑᕙᒃᑐᑦ 
ᖃᐅᔨᓴᖅᑕᐅᕙᓪᓕᐊᖃᑦᑕᕐᓂᖏᓐᓂ 2021−ᒥ ᐅᒥᐊᕐᔪᐊᖅᑕᕋᕈᓐᓇᖃᑦᑕᓕᖅᑎᓪᓗᒍ. 

ᖃᐅᔨᓴᖅᑕᐅᖃᑦᑕᕐᓂᐅᔪᖅ ᐳᐃᔨᓂ ᐃᓚᓕᐅᑎᔭᐅᓯᒪᕗᖅ, ᓄᓘᔮᓕᕆᔨᒃᑯᑦ 
ᕿᙳᐊᓂᑦᑕᐅᖅ ᖃᐅᔨᓴᖃᑦᑕᒃᑲᓐᓂᓗᕐᓗᑎᒃ.  ᖃᐅᔨᓴᒃᑲᓐᓂᕐᓂᖅᓴᐅᓕᖅᐳᑦ 
ᐃᒪᑦᑎᐊᕙᐅᒐᓗᐊᕐᒪᖔᑦ, ᐃᖅᑲᖓᓄᑦ ᑭᕕᐅᖅᑲᖅᓯᒪᓂᐅᑉ ᖃᓄᐃᑦᑑᓂᖓ, ᓂᕐᔪᑏᑦ 
ᐃᓂᖃᑦᑎᐊᕋᓗᐊᕐᒪᖔᑕ, ᑭᓱᓕᒫᑦ ᐆᒪᔪᑦ ᖃᓄᐃᖏᒃᑲᓗᐊᕐᓂᖏᓐᓂ, 
ᐃᖃᓗᒃᑕᖃᐅᕋᓗᐊᕐᒪᖔᑕ, ᐊᒻᒪᓗ ᐱᑕᖃᓕᕐᒪᖔᑦ ᒫᓂᒥᐅᑕᐅᖏᑦᑐᓂ ᖁᐱᕐᕈᕐᓂ 
ᐃᒪᕐᓃ.  ᖃᐅᔨᔭᐅᓯᒪᓕᖅᑐᑦ ᓇᓗᓇᐃᖅᓯᓯᒪᕗᑦ ᐅᔭᕋᖕᓂᐊᕐᕕᓄᑦ ᑕᕆᐅᕐᒥᐅᑕᓄᑦ 
ᐊᕙᑎᒧᓪᓗ ᖃᓄᐃᓕᖓᓕᓛᕐᓂᖏᓐᓂ ᖃᐅᔨᒪᔭᐅᕙᒌᓚᐅᖅᑐᓂᒃ. ᐱᓕᕆᐊᖑᔪᑦ 
ᐊᒃᑐᐃᓗᐊᒪᔮᕋᓱᒋᔭᐅᙱᓚᑦ ᐃᖃᓗᐃᑦ ᖃᓄᐃᓕᖓᓂᖏᓐᓂ ᐅᕝᕙᓘᓐᓃᑦ 
ᐊᓯᔾᔨᕙᓪᓕᐊᖏᖦᖢᑎᒃ ᓄᓇᓖᑦ ᖃᓂᒋᔭᖓᓃᑦᑐᓂ ᐅᓪᓗᒥᒧᑦ. ᐃᒪᐅᑉ ᖃᓄᐃᓕᖓᓂᖓ 
ᕿᙳᐊᓂ ᑐᓚᑦᑕᕐᕕᖓᓂ ᐊᕙᑎᖓᓂᒡᓗ ᐊᑐᕆᐊᖃᖅᑎᑕᐅᔫᑉ ᑐᖔᓃᑉᐳᑦ ᓱᓕ 
ᐅᕝᕙᓘᓐᓃᑦ ᒪᓕᒋᐊᖃᖅᑕᖏᑕ ᐅᔭᕋᖕᓂᐊᕐᕕᒃᑕᖃᓚᐅᖅᑎᓐᓇᒍ ᑕᐃᒪᐃᓪᓗᐊᖅᑰᔨᔪᖅ 
ᓱᓕ. 

2020-ᒥ, ᓄᓘᔮᓕᕆᔨᒃᑯᑦ ᖃᐅᔨᓴᖅᐸᓪᓕᐊᓕᓚᐅᖅᓯᒪᒋᕗᑦ ᐱᓱᒃᑏᑦ 
ᐃᓂᖃᑦᑎᐊᕋᓗᐊᕐᒪᖔᑕ ᒪᓕᒃᑕᐅᓪᓗᓂ ᐃᖃᓗᓕᕆᔨᒃᑯᑦ ᐱᖁᔭᖓᓃᑦᑐᓂ 
ᑐᓚᑦᑕᕐᕕᐅᔪᒥ. ᖃᐅᔨᓴᖅᑕᐅᓂᐅᓯᒪᔪᑦ ᑐᓚᑦᑕᕐᕕᖕᒥ ᐱᐅᒐᓗᐊᕐᒪᖔᑦ ᐊᒻᒪᓗ 
ᐃᓂᒃᓴᒃᑲᓐᓂᐅᔪᓐᓇᖅᑐᒥᒃ ᐱᓕᕆᓂᐅᔫᑉ ᓯᓚᑖᒍᑦ. ᖃᐅᔨᓴᕐᓂᐅᔪᖅ ᓇᓗᓇᐃᖅᓯᓯᒪᕗᖅ 
ᑐᓚᑦᑕᕐᕕᖓᓃᑦᑐᖅ ᖃᓄᐃᓗᐊᙱᓐᓂᖓᓂ  ᐅᓄᖅᓯᕙᓪᓕᐊᕝᕕᐅᔪᓐᓇᖅᖢᓂ 
ᐊᖏᒡᓕᕙᓪᓕᐊᔪᓐᓇᖅᖢᑎᒡᓗ ᑕᕆᐅᕐᒥᐅᑕᓃᑦᑐᑦ, ᖃᐅᔨᒪᔭᐅᔭᕇᖅᓯᒪᓪᓗᑎᒃ, ᑯᐊᓃᑦ, 
ᒥᑭᓐᓂᖅᓴᑦ ᒥᑭᑦᑑᑏᑦ ᐆᒪᔪᑦ, ᐊᒻᒪᓗ ᐃᖃᓗᐃᑦ ᐊᔾᔨᒌᖏᑦᑐᑦ. ᑭᓯᐊᓂ ᒥᑭᑦᑐᒥ ᐃᓚᖓ 
ᑐᐊᐸᖕᒦᑦᑐᑦ ᐊᓯᔾᔨᖅᓯᒪᓕᖅᐳᑦ; ᐋᖅᑭᑦᑎᐊᖅᓯᒪᔪᓐᓃᕈᑎᒋᓪᓗᓂᒋᑦ.  ᓄᓇᖓᓂ 
ᖃᐅᔨᓴᖅᑕᐅᓂᖓᑕ ᐱᕙᒌᖅᑕᐅᓯᒪᓕᖅᐳᖅ 2021−ᒧ ᖃᓄᐃᓕᖓᓪᓚᕆᓕᕐᓂᖓᓂ 
ᖃᓄᕐᓗ ᐋᖅᑭᒃᑕᐅᒋᐊᖃᑳᓪᓚᒃᑲᔮᕐᒪ ᐃᓱᒪᒃᓴᖅᓯᐅᕈᑕᐅᓪᓗᓂ. 

2020−ᒥ ᖃᐅᔨᓴᖅᑕᐅᓂᖅ ᑭᖑᓪᓕᖅᐹᕆᓚᐅᖅᐸᐅᒃ ᓴᕕᕋᔭᒃᓴᓄᑦ ᑐᓚᑦᑕᕐᕕᒃ ᕿᙳᐊᓂ 
ᓇᐅᒃᑰᕐᕕᖃᒃᑲᓐᓂᕈᓐᓇᕐᒪᖔᑕ. ᐱᔭᕇᖅᑕᐅᔾᔪᑎᒋᓚᐅᖅᐸᐅᒃ ᐊᓯᐊᒎᕐᕕᒃᓴᖓ 
ᒪᓕᒃᑕᐅᔭᕆᐊᖃᖅᑐᑦ ᐊᑐᖅᑕᐅᑦᑎᐊᓚᐅᕐᓂᖏᓐᓄᑦ ᐊᒻᒪᓗ ᐊᐅᓚᑦᑎᐊᕐᓂᖃᖅᖢᓂ 
ᐃᖃᓗᓕᕆᔨᒃᑯᑦ ᐱᖁᔭᖏᑎᒍᑦ ᐱᔪᓐᓇᐅᑎᖓᓂ. ᐊᓯᐊᒍᑦ ᐱᓕᕆᐊᖑᔭᕆᐊᖃᕐᓂᖓᓂ 
ᐅᕝᕙᓘᓐᓃᑦ ᐊᓯᔾᔨᖅᑕᐅᔭᕆᐊᖃᕐᒪᖔᑦ ᓇᓗᓇᐃᖅᑕᐅᓚᐅᙱᓚᖅ.

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ

ᑕᕆᐅᕐᒥᐅᑕᓕᕆᔩᑦ 2020
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 

ᓯᓚᐅᑉ ᖃᐅᔨᓴᖅᑕᐅᓂᖓ

ᓯᓚᐅᑉ ᖃᐅᔨᓴᖅᑕᐅᓂᖓ

ᓯᓚᓐᓂᐊᖅᑕᐅᓯᒪᔪᑦ 2020−ᒥ ᓇᐃᓈᖅᑕᐅᓪᓗᑎᒃ ᑎᑎᕋᖅᑕᐅᓯᒪᕗᑦ ᐅᑭᐅᓪᓗ 
ᐊᓂᒍᖅᓯᒪᓕᖅᑐᑦ ᖃᓄᖅ ᐊᔾᔨᒋᖏᓐᓂᕐᒪᖔᒋᑦ. ᓄᓘᔮᖕᓂ ᕿᙳᐊᓂᓗ 
2020-ᐅᑎᓪᓗᒍ ᐊᓯᔾᔨᖅᐸᓪᓕᐊᓚᐅᖅᓯᒪᖏᑉᐳᖅ ᑕᐃᒪᙵᓂ ᐱᒋᐊᓚᐅᖅᑎᓪᓗᒍ 
ᑭᖑᓂᐊᒍᓪᓘᓐᓃᑦ.  ᒪᖁᒐᔪᖃᑦᑕᖏᑦᑐᖅ ᐊᕐᕋᐅᒍᓕᒫᒥ, ᑖᓐᓇᓗ 
ᑕᐃᒪᐃᓕᖓᐃᓐᓇᐅᔭᖅᓯᒪᓪᓗᓂ. 

ᓯᓚᐅᑉ ᖃᐅᔨᓴᖅᑕᐅᓂᖓ ᐳᔪᕐᓗᕈᓘᔭᕐᓂ ᑲᔪᓰᓐᓇᓚᐅᖅᐳᑦ ᓄᓘᔮᖕᓂ 
ᕿᙳᐊᓂᒡᓗ. ᖃᐅᔨᓴᕐᓂᐅᒐᔪᒃᑐᑦ ᓇᓗᓇᐃᖅᓯᓚᐅᖅᓯᒪᕗᑦ ᓄᓇᕗᒻᒥ ᓯᓚᐅᑉ 
ᖃᓄᐃᓕᕙᓪᓕᐊᖏᒃᑲᓗᐊᕐᒪᖔᑦ ᐋᖅᑭᒃᓯᒪᓂᖏᑦ NO2−ᖑᓂᕋᖅᑕᐅᔪᑦ SO2−
ᖑᓂᕋᖅᑕᐅᔪᓪᓗ ᑐᖔᓃᓚᐅᖅᐳᑦ ᐊᒻᒪᓗ 2020-ᒥ ᑲᓇᑕᒥ ᐊᓂᖅᓵᖅᑕᐅᕙᒃᑐᓂ 
ᖃᓄᐃᓕᖁᔭᐅᔪᓂ ᑐᖔᓃᓚᐅᕆᕗᑦ, ᑭᓯᐊᓂᒎᖅ NO2 ᑕᐃᒪᐃᖏᖦᖢᓂ. 
ᐊᓂᖅᓵᖅᑕᐅᕙᒃᑐᖅ ᐅᑭᐅᒃᑯᑦ ᐱᐅᖏᓐᓂᖅᓴᐅᕙᓚᐅᖅᐳᖅ ᐊᐅᔭᒃᑯᓪᓕ 
ᖃᓄᐃᖏᓐᓂᖅᓴᐅᕙᒃᖢᓂ, ᐊᕐᕋᐅᒍᒐᓴᖕᓂ ᐊᔾᔨᒋᑐᐃᓐᓇᖅᖢᓂᐅᒃ. 2020-ᒥ, 
ᓄᓘᔮᓕᕆᔨᒃᑯᑦ ᖃᐅᔨᒪᑕᖅᑖᓚᐅᖅᓯᒪᕗᑦ ᐊᑐᖅᑕᐅᕙᓪᓕᐊᓕᕋᓗᐊᕐᒪᖔᑕ 
ᖃᐅᔨᓴᖅᑕᐅᕙᓪᓕᐊᔪᑦ ᐃᒡᓗᖁᑎᖏᓐᓂ. ᒪᕐᕈᒃᑲᓐᓂᕐᓂᒃ ᓴᖅᑭᑕᐅᔪᖃᓛᖅᑐᖅ 
2021−ᒥ ᐊᓂᖅᓵᖅᑕᐅᕙᓪᔨᐊᔪᓂ ᐱᐅᖏᑦᑐᖃᓗᐊᖏᒃᑲᓗᐊᕐᒪᖔᑦ ᒥᑭᓪᓚᒃᖢᑎᒃ.   

ᐱᓕᕆᕙᓪᓕᐊᒃᑲᓐᓂᓚᐅᕆᕗᑦ 2020−ᒥ ᓄᓘᔮᓕᕆᔨᒃᑯᑦ ᐳᔪᕐᓗᖕᒥ 
ᖃᐅᔨᓴᖅᑕᐅᕙᓪᓕᐊᖃᑦᑕᖅᑐᓂ ᐃᓚᓕᐅᔾᔭᐅᖁᓪᓗᒍ ᖃᓄᐃᓕᖓᓕᖅᐸᓪᓕᐊᓂᖓ 
ᐳᔪᕐᓗᒃ ᓄᓇᒧᐊᖅᐸᓪᓕᐊᔪᖅ ᐊᑐᖅᑕᐅᓪᓗᓂ ᐊᔾᔨᓕᐅᖅᑕᐅᕙᓪᓕᐊᖃᑦᑕᖅᑐᓂ 
ᖁᑦᑎᒃᑐᒥ. ᖃᐅᔨᓴᖅᑕᐅᓂᕆᓚᐅᖅᐸᐅᒃ ᐱᓕᕆᐊᖃᒃᑲᓐᓂᕈᒪᓪᓗᑎᒃ 
ᑐᑭᓯᒃᑲᓐᓂᕈᒪᓂᖏᓐᓄ ᐃᓄᖕᓂ ᐅᖃᐅᓯᐅᓯᒪᔪᓂ ᑎᑎᕋᒃᑯᑦ ᑕᑯᔭᐅᖃᑦᑕᕐᓂᕋᐃᔪᓂ 
ᐳᔪᕐᓘ ᓇᒧᙵᖅᐸᓪᓕᐊᓂᖓᓂ.  ᐳᔪᕐᓗᒃ ᐅᖓᓯᓕᕙᓪᓕᐊᓚᐅᕐᓂᖓ 2014-ᒥ 
2019−ᒧ ᓄᓘᔮᖕᓂ ᕿᙳᐊᓂᒡᓗ, ᑕᐃᒪᐃᑦᑐᓃᓪᓚᕆᒃᖢᓂ 2020−ᒥ. ᐅᓯᑲᖅᑎᓄᑦ 
ᐊᖅᑐᑖᒍ, ᐳᔪᕐᓗᖃᖅᓯᒪᒐᔪᒃᐳᑦ ᐊᖅᑯᑎᒃᑯᓪᓗᐊᑕᖅ, ᐃᓛᓐᓂᒃᑯᑦ ᐊᕐᕋᐅᒍᓂ (ᓲᕐᓗ 
2015-ᒥ, 2019-ᒥ 2020−ᒥᓪᓗ) ᐊᕗᖓᑲᓪᓚᐅᖔᖅᐸᒃᖢᓂ. 
ᐳᔪᕐᓗᖃᕐᓂᖅᐹᕆᓯᒪᕙᐅᒃ ᕿᙳᐊ ᑐᓚᑦᑕᕐᕕᖓᓂ, ᓄᓘᔮᖕᓂ ᐅᓯᑲᑦᑕᖅᑏᓪᓗ 
ᐊᖅᑯᑎᖓᒍᑦ, ᐱᑕᖃᖏᓐᓂᖅᓴᐅᓪᓗᓂ ᖃᓂᒋᔮᒍ. 

2020-ᒥ, ᐅᑯᐊ ᑲᑎᖅᓱᖅᑕᐅᓚᐅᖅᓯᒪᕗᑦ 
ᐊᒻᒪᓗ ᖃᐅᔨᓴᖅᑕᐅᓯᒪᓪᓗᑎᒃ ᓯᓚᐅᑉ 
ᖃᓄᐃᓕᖓᓕᕐᓂᖓᓂ:

•    ᓯᓚᓐᓂᐊᖅᑕᐅᕙᒃᑐᑦ      
   ᖃᐅᔨᓴᖅᑕᐅᓂᖓ
•   ᐊᓂᖅᓵᖅᑕᐅᕙᒃᑐ        
   ᖃᓄᐃᓕᖓᓂᖓᓂ        
   ᖃᐅᔨᓴᖅᑕᐅᓂᖅ
•   ᐳᔪᕐᓘᖕᒥ ᖃᐅᔨᓴᕐᓂᖅ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ

ᐊᓂᖅᓵᖅᑕᐅᕙᓪᓕᐋᔪᑦ 
ᖃᓄᐃᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓂᖏᑦ 

2020
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ



72020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐃᒪᕐᒥᐅᑕᓂ ᖃᐅᔨᓴᖅᑕᐅᓂᖅ 

ᖃᐅᔨᓴᖅᑕᐅᓃᑦ ᐃᒪᕐᒥᐅᑕᓂ 2020−ᒥ 
ᐅᑯᓂᖓ ᐱᖃᓯᐅᑎᓚᐅᖅᐳᑦ: 
•  ᐃᒪᕐᒥ     
   ᖃᓄᐃᓕᖓᕙᓪᓕᐊᓕᖅᐸᖕᓂᖏᑦ  
   ᖃᐅᔨᓴᖅᑕᐅᓂᖏ

o  ᐊᕙᑎᐅᑉ             
  ᐊᒃᑐᖅᑕᐅᕙᓪᓕᐊᓂᖓᓂᓪᓗᐊᑕᖅ   
  ᖃᐅᔨᓯᓴᖅᐸᓪᓕᐊᖏᓐᓇᕐᓂᖅ
o  ᑰᖕᓃᑦᑐᓂ ᖃᐅᔨᓴᖅᑕᐅᓃᑦ 
o  ᐃᒪᕐᒦᑦᑐᑦ      
  ᖃᐅᔨᓴᖅᑕᐅᕙᓪᓕᐊᓂᖏᓐᓂ
o  ᐊᕙᑎᒦᑦᑐᑦ   
  ᖃᐅᔨᓴᖅᑕᐅᕙᓪᓕᐊᓂᖏᓂ

• ᐅᓯᑲᖅᑕᖅᑏᑦ ᐊᖅᑯᑎᖓᑕ   
  ᖃᓂᒋᔮᓂ ᐃᖃᓗᖃᖅᑐᑦ   
  ᖃᐅᔨᓴᖅᑕᐅᓃᑦ
• ᖃᐅᔨᓴᐃᓐᓇᕐᓂᕐᒥᒃ ᐱᓕᕆᓂᖅ
• ᐅᓯᑲᖅᑕᖅᑏᑦ ᐊᖅᑯᑎᖓᓂ   
  ᖃᐅᔨᓴᖅᑕᐅᓂᖓ
• ᓄᓇᒦᑦᑐᖅ ᐃᒪᖅ ᖃᐅᔨᓴᖅᑕᐅᓂᖓ

ᐃᒪᕐᒥᐅᑕᓂ ᖃᓄᐃᓕᖓᓕᖅᐸᓪᓕᐊᓂᖏᓐᓂ ᖃᐅᔨᓴᖅᑕᐅᓯᒪᔪᑦ ᖃᓄᖅ 
ᐊᒃᑐᐃᕙᓪᓕᐊᓂᖏᓐᓂ ᐃᒪᕐᒥᐅᓂᒃ ᐆᒪᔫᓂ. ᑖᒃᑯᐊ ᐃᒪᕐᒥᐅᑕᓂ ᐆᒪᔪᓕᕆᕙᒃᑐᑦ 
ᐱᖃᓯᐅᔾᔨᕙᒃᐳᑦ ᖃᓄᑎᒋ ᐃᒪᖅᑕᖃᕐᒪᖔᑦ ᐱᐅᓂᖓᓂᒡᓗ ᖃᐅᔨᓴᖅᐸᒃᖢᑎᒃ, 
ᑭᓱᓕᒫᖏᓐᓂᒡᓗ ᐃᖃᓗᐃᓪᓗ ᐅᐸᖃᑦᑕᖅᑕᖏᓐᓂ.  2020−ᒥ ᖃᐅᔨᔭᐅᓚᐅᖅᐳᑦ 
ᐊᕙᑎᐅᑉ ᐊᒃᑐᖅᑕᐅᕙᓪᓕᐊᓂᖓᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ ᐱᓕᕆᓂᖅ, 
ᖃᐅᔨᓴᓲᖑᓪᓗᑎᒃ ᐅᔭᕋᖕᓂᐊᕐᕕᐅᑉ ᑰᖏᓐᓂᒃ, ᓇᓗᓇᐃᖅᓯᓪᓗᑎᒃ ᐊᒃᑐᐃᔪᓂ ᐃᒪᕐᒧ 
ᐃᓗᓕᖏᓐᓂᒡᓗ ᐅᔭᕋᖕᓂᐊᕐᕕᒃ ᐱᔾᔪᑕᐅᓪᓗᓂ, ᑭᓯᐊᓂ ᐊᒃᑐᐃᓗᐊᒪᔮᕐᓇᑎᒃ 
ᑲᑎᓯᒪᔪᓂ ᐆᒪᔪᓂ ᐱᕈᖅᑐᓂᒡᓗ ᓇᓗᓇᐃᖅᑕᐅᓯᒪᔪᒥᒃ ᐃᒪᖅᑕᖃᖃᑦᑕᖅᑐᓂ 
ᖃᐅᔨᓴᖅᑕᐅᓯᒪᒌᖅᑐᓂ ᐊᒻᒪᓗ ᐅᔭᕋᖕᓂᐊᕐᕕᒃᑕᖃᓚᐅᖅᑎᓐᓇᒍ ᖃᐅᔨᓴᖅᑕᕕᓃᑦ 
ᖃᓄᐃᓕᖓᓂᕆᔭᕕᓂᖏᓐᓂ.  ᑰᖕᓃᑦᑐᓂ ᖃᐅᔨᓴᖅᑕᐅᓯᒪᔪᑦ ᓄᓘᔮᖕᓂ 
ᓇᓗᓇᐃᖅᓯᓚᐅᖅᐳᖅ ᐱᓕᕆᐊᕕᓂᕐᓂ ᐅᔭᕋᖕᓂᐊᕐᕕᒃᑕᖃᓚᐅᖅᑎᓐᓇᒍ 
ᐃᒃᑲᑦᑐᓂᙶᖅᑐᓂ, ᑭᓯᐊᓂ ᑲᑎᑦᑕᐅᕙᓪᓕᐊᓯᒪᓂᖏ ᖃᓄᐃᓕᐅᖅᑕᐅᔭᕆᐊᖃᓗᐊᕋᑎᒃ 
0.15 mm−ᒥ ᐃᓱᖃᖅᑐᒥ. 

2020−ᒥ, ᓄᓘᔮᓕᕆᔨᒃᑯᑦ ᑐᓂᓯᓚᐅᖅᓯᒪᕗᑦ ᐊᐃᑉᐸᖓᓂ ᐅᓂᒃᑳᖏᓐᓂ ᐊᕙᑎᒧ 
ᖃᓄᐃᓕᖓᓕᕐᓂᖏᓐᓂ ᖃᐅᔨᓴᖅᑕᐅᓯᒪᔪᓂ ᐊᕙᑎᓕᕆᔨᒃᑯᓐᓄ ᓯᓚᐅᓪᓗ 
ᐊᓯᔾᔨᖅᐸᓪᓕᐊᓕᕆᔨᒃᑯᓐᓄ ᑲᓇᑕᒥ, ᐱᖁᔭᐅᓲᒥᒃ ᒪᓕᒃᖢᑎᒃ ᓴᕕᕋᔭᓂ ᑕᐃᒪᓐᓂᒡᓗ 
ᐅᔭᕋᖕᓂᐊᕐᕕᒃᑯᓐᓄ ᐊᒃᑐᐃᕙᓪᓕᐊᓂᕆᖃᑦᑕᕐᓂᖏᓐᓄ ᒪᓗᒐᖓᓂ. ᐆᒪᔪᓕᕆᓂᒃᑯᑦ 
ᖃᐅᔨᓴᖅᑕᐅᓯᒪᔪᖅ ᓇᓗᓇᐃᖅᓯᓯᒪᕗᖅ ᓄᓘᔮᖕᓂ ᐊᒃᑐᐃᓗᐊᖏᓐᓂᖓᓄ ᐊᕙᑎᖓᓄ, 
ᐊᒻᒪᓗ ᐃᒪᕐᒧ ᐊᒃᑐᐃᓗᐊᖅᓯᒪᓇᓂ ᑰᖓᓐᓂ ᓵᖓᓂᑦᑐᒥᒡᓗ ᑰᖕᒧ ᑎᑭᖦᖢᒍ 
ᐲᔭᖅᐸᓪᓕᐊᔪᓄᑦ. ᐊᒃᑐᐃᖏᖦᖢᓂᓗ ᐃᖃᓗᖕᓄᑦ (ᐱᖃᓯᐅᑎᓪᓗᒍ ᐃᖃᓗᐃᑦ ᕿᓯᖏᑦ) 
ᓄᓘᔮᖕᓂ. 

ᓴᖅᑭᑕᐅᓯᒪᔪᑦ 2020−ᒥ ᖃᐅᔨᓴᐃᓐᓇᕐᓂᕐᒥᒃ ᐱᓕᕆᓂᖅ, ᖃᐅᔨᓴᕐᓂᐅᕙᒃᑐᖅ 
ᐲᔭᖅᐸᓪᓕᐊᔪᑦ ᐊᒃᑐᐃᓂᕆᖃᑦᑕᖅᑕᖏᓐᓂ ᐅᔭᕋᖕᓂᐊᕐᕕᖃᕐᕕᖕᓂᙶᖅᑐᓂ, 
ᓇᓗᓇᐃᖅᓯᓪᓗᓂ ᐲᔭᖅᐸᓪᓕᐊᔪᓄᑦ 2020-ᒥ ᖄᖓᒍᓪᓗᐊᑕᐅᓚᐅᕐᓂᖓᓄ ᑰᖕᓃᑦᑐᓂ 
ᐊᒃᑐᐃᓂᖓᓗ ᖁᕝᕙᖅᐸᓪᓕᐊᓚᐅᕐᓂᖓᓄ ᑲᑎᑉᐸᓪᓕᐊᑎᓪᓗᒋᑦ. 
ᐱᓕᕆᐊᖑᕙᓪᓕᐊᔪᐃᓐᓇᐅᓚᐅᖅᐳᑦ ᓄᖅᑲᖓᑎᑕᐅᔾᔫᒥᓇᓱᒃᑎᓪᓗᒋᑦ 
ᐅᑎᕐᔫᒥᖁᔭᐅᓂᑯᒧᑦ ᐲᔭᖅᐸᓪᓕᐊᔪᓂ ᖃᓄᐃᓕᖓᑎᑕᐅᒋᐊᖃᕐᓂᖏᑦ. ᓄᓘᔮᓕᕆᔨᒃᑯᑦ 
ᖃᐅᔨᓴᐃᓐᓇᖃᑦᑕᖅᐳᑦ ᓱᓕ ᐋᖅᑭᒃᓱᖅᑕᐅᕙᓪᓕᐊᓪᓗᑎᒡᓗ ᐊᒃᑐᐃᓗᐊᖅᑕᐃᓕᒪᖁᓪᓗᒋᑦ 
ᐋᖅᑭᒃᑕᐅᒋᐊᖃᖅᐸᓪᓕᐊᓂᖏᓐᓄ ᖃᓄᐃᓕᕙᓪᓕᐊᓂᖏᑦ ᐅᔭᕋᖕᓂᐊᕐᕕᖕᒦᑦᑐᑦ. 
ᐊᕙᑎᒥ ᖃᐅᔨᓴᖅᑕᐅᕙᓪᓕᐊᔪᑦ ᐊᒃᑐᐃᓂᖃᖅᑐᓪᓗ, ᐱᖃᓯᐅᕝᔭᐅᕗᑦ ᐅᓯᑲᖅᑕᖅᑎᓄᑦ 
ᐊᖁᑎᒥ ᖃᐅᔨᓴᖅᑕᐅᓃᑦ. 

ᓄᓇᒦᑦᑐᓂᒃ ᐃᒪᕐᓂ ᖃᐅᔨᒪᑎᑕᐅᔪᑦ ᐱᓕᕆᖃᕐᓂᖅᐹᖑᓯᒪᕗᑦ ᐅᑭᐅᖅᑕᖅᑐᒥ 
ᐱᓕᕆᑎᑕᐅᓚᐅᖅᐳᖅ 2020-ᖑᑎᓪᓗᒍ ᐱᔭᕇᖅᑕᐅᔭᕆᐊᖃᕐᓂᖓᓄ 
ᖃᐅᔨᓴᖅᑕᐅᔭᕆᐊᖃᓪᓚᕆᒃᑐᖅ ᓄᓇᒥ ᐃᒪᕐᒥᒃ ᖃᐅᔨᓴᖅᑕᐅᓚᐅᖅᑐᑦ, ᐊᒻᒪᓗ 
ᐅᖃᕈᓐᓇᖁᓪᓗᒋᑦ ᐊᑐᓕᖅᑎᑕᐅᔭᕆᐊᖃᖅᑐᓂ ᐋᖅᑭᒋᐊᖅᓯᒪᖁᓪᓗᒋᑦ 2020−ᒥ 
ᖃᐅᔨᓴᕐᓂᐅᓚᐅᖅᑐᓂ. ᑲᑎᖅᓱᖅᑕᐅᕙᓪᓕᐊᑎᓪᓗᒋᑦ, ᓄᓘᔮᓕᕆᔨᒃᑯᑦ 
ᖃᐅᔨᒪᒃᑲᓐᓂᖁᓪᓗᒋᑦ ᓄᓇᒥ ᐃᒪᐅᕙᒃᑑᑉ ᖃᓄᐃᓕᖓᓂᖓᓂ ᐅᔭᕋᖕᓂᐊᕐᕕᖕᒥ 
ᖃᐅᔨᖁᓪᓗᒋᓪᓗ ᐊᓯᔾᔨᖅᐸᓪᓕᐊᔪᓂ, ᐊᒃᑐᐃᕙᓪᓕᐊᔪᑦ ᐱᖃᓯᐅᑎᓪᓗᒋᑦ 
ᐅᔭᕋᖕᓂᐊᕐᕕᐅᑉ ᐊᐅᓚᓂᕆᔭᖓᓄ ᐅᕝᕙᓘᓐᓃᑦ ᐋᖅᑭᒃᓯᒪᓂᖏᓐᓄᑦ. 

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ

ᐃᒪᕐᒥᐅᑕᓕᕆᔩᑦ 2020 
ᐱᓕᕆᐋᖑᔪᑦ ᑕᑯᔭᐅᓗᑎᒃ 

ᐱᓕᕆᐋᒧᑦ ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᓄᓇᒥ 
ᖃᐅᔨᓴᖅᑕᐅᓃᑦ

2020−ᒥ, ᐅᑯᐊ 
ᑲᑎᖅᓱᖅᑕᐅᕙᓪᓕᐊᓚᐅᖅᓯᒪᕗᑦ 
ᖃᓄᐃᓕᖓᓂᖏᑦ ᖃᐅᔨᓴᖅᑕᐅᖁᓪᓗᒋᑦ 
ᐊᕙᑎᖓ: 

• ᐱᕈᖅᑐᓂ ᖃᐅᔨᓴᕐᓂᖅ

• ᑐᒃᑐᓂᒃ ᖃᐅᔨᒋᐊᖃᑦᑕᕐᓃᑦ      
ᕿᕐᖑᒻᒥᒐᐅᓴᖕᓂᒃᑯᑦ

• ᓂᐱᖃᖅᑐᓄᑦ ᖃᐅᔨᓴᕐᓃᑦ   
  ᐃᓕᓐᓂᐊᕈᑕᐅᓂᖏᑦ

• ᐊᐳᒻᒥ ᑐᒥᓂᒃ ᖃᐅᔨᓴᖅᓯᒪᔪᑦ

• ᕿᒧᒡᒧᐃᑦ ᖄᖓᓃᑦᑐᑦ    
  ᖃᐅᔨᓴᖅᑕᐅᓂᖓ

• ᖁᓕᒥᒎᑦ ᖃᓄᑎᒋ         
ᖁᑦᑎᒃᑯᒦᒋᐊᖃᕐᓂᖏᑕ   
  ᖃᐅᔨᓴᖅᑕᐅᓂᖏᑦ

• ᑎᖕᒥᐊᑦ ᐱᑭᐅᕆᖃᑦᑕᖅᑕᖏᑕ      
ᖃᐅᔨᓴᖅᑕᐅᓂᖏᑦ

• ᖃᐃᖅᓱᒥ ᐱᑭᐅᖃᖅᐸᒃᑐᑦ   
  ᖃᐅᔨᓴᖅᑕᐅᓂᖏᑦ

ᐱᕈᖅᑐᓄ ᖃᐅᔨᓴᕐᓂᐅᓚᐅᖅᑐᖅ 2020-ᒥ ᐱᖃᓯᐅᔾᔭᐅᓪᓗᑎᒃ ᐅᔭᕋᖕᓂᐊᕕᖕᒥ 
ᐱᕈᖅᑐᓄᐊᓲᑦ ᐃᔾᔪᕐᒧᓪᓘᓐᓃᑦ, ᐊᓯᖏᓐᓄᑦ ᐱᕈᖅᑐᓄᑦ ᐱᐅᔪᓐᓃᖅᑎᑦᑎᖃᖅᑕᖅᑐᓂ 
ᖃᐅᔨᓴᖅᑕᐅᓂᖅ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᕈᖅᑐᓄᑦ 
ᖃᓄᐃᓕᖓᓕᖅᑎᑦᑎᓲᖑᓂᖓᓂ. ᐃᔾᔪᖅ ᓂᕐᓇᐃᓪᓗ ᖃᓄᐃᓕᖓᓕᓲᖑᓂᖏᑦ 
ᐅᔭᕋᖕᓂᐊᕐᕕᖃᖅᑎᓪᓗᒍ ᖃᐅᔨᔭᐅᓚᐅᖅᐳᖅ ᐊᓯᔾᔨᖏᓐᓂᖓᓄ ᐅᔭᕋᖕᓂᐅᕐᕕᒃ ᑕᐃᒪᓐᓇ 
ᐊᐅᓚᓐᓂᖃᓕᖅᑎᓪᓗᒍ. ᓇᓗᓇᐃᖅᓯᔪᓐᓇᓚᐅᖏᑦᐳᑦ 2020-ᒥ ᐊᓯᖏᓐᓄ ᐱᕈᖅᑐᓄ 
ᐱᐅᔪᓐᓃᖅᑎᑦᑎᓲᓂᒃ ᒪᕐᕈᐃᖅᓱᖅᑎᓪᓗᒋ ᐊᐅᔭᒃᑯᑦ ᖃᐅᔨᓴᕐᓂᐅᔪᒥ. ᓄᓇᒥ 
ᐊᕙᑎᓕᕆᑎᓪᓗᒋᑦ ᐱᓕᕆᖃᑎᒌ ᐊᑐᖁᔭᖏᑎᒍᑦ ᐊᔾᔨᓕᐅᕆᖃᑦᑕᓕᓚᐅᖅᐳᑦ ᖁᑦᑎᒃᑐᒥ 
2020−ᐅᑎᓪᓗᒍ ᖃᐅᔨᖁᓪᓗᒋᑦ ᐱᕈᕐᓂᖅᐹᕆᕙᒃᑕᖏᑦ, ᐊᒻᒪᓗ 
ᖃᐅᔨᓴᕐᓂᐅᖃᑦᑕᕆᐊᖃᖅᑐᖅ ᑕᐃᒪᐃᓕᕌᖓ ᖃᖓᒃᑰᔭᕆᐊᖃᕐᓂᖓᓂ. ᔪᓚᐃ 
ᐱᒋᐊᕐᓂᖓ ᐱᕈᖅᐸᓪᓕᐊᓂᖅᐹᖑᓂᕋᖅᑕᐅᓚᐅᖅᐳᖅ ᓯᑎᐱᕆᙳᕋᓱᐊᕐᓂᖓᓄ.
ᐊᑐᖅᑕᐅᒋᐊᖃᖅᑐᓂ ᒪᓕᑦᑎᐊᓲᖑᓂᕋᖅᑕᐅᒪᓪᓗᑎᒃ ᕿᒧᒡᔪᓕᕆᑎᓪᓗᒋᑦ ᖁᓕᒥᒎᓪᓗ 
ᖃᓄᑎᒋ ᖁᑦᑎᒃᑎᒋᒋᐊᖃᖅᑎᓪᓗᒋᑦ. 2020−ᒥ ᖁᓕᒥᒎᑦ ᖃᓄᑎᒋ ᖁᑦᑎᒋᐊᖃᕐᓂᖏᓐᓂ 
ᐊᑐᖅᑕᐅᒋᐊᖃᕐᓃᑦ ᐋᖅᑭᒋᐊᖅᑕᐅᒋᐊᖃᓚᐅᖅᐳᑦ ᐊᒻᒪᓗ ᓄᓘᔮᓕᕆᔨᒃᑯᑦ 96 
ᐳᓴᓐᑎᖏᓐᓂ ᖁᓕᒥᒎᒃᑯᑦ ᖁᑦᑎᖕᓂᖓᓂ ᒪᓕᑦᑎᐊᕐᓂᖅᐹᖃᓚᐅᖅᐳᑦ ᐅᕝᕙᓘᓐᓃᑦ 
ᑕᐃᒪᐃᑦᑐᓐᓇᖏᒃᑯᑎᒃ ᐱᔾᔪᑎᖃᑦᑎᐊᖅᐸᖕᓂᖏᓐᓂ. 
ᓂᕐᔪᑎᓂ ᖃᐅᔨᓴᖅᑎᓪᓗᒋᑦ ᐊᐳᒻᒥ ᑐᒥᓯᐅᖅᐸᓚᐅᕆᕗᑦ, ᒥᑏᓪᓗ ᐱᑭᐅᖏᓐᓂ, ᑐᒃᑐᓂ 
ᖃᐅᔨᓴᖅᑕᐅᓃᑦ ᑐᒃᑐᓂᒃ ᖃᐅᔨᒋᐊᖃᑦᑕᕐᓃᑦ ᕿᕐᖑᒻᒥᒐᐅᓴᖕᓂᒃᑯᑦ, ᒥᑏᑦ ᐱᑭᐅᖏᑦ ᐊᒻᒪᓗ 
ᑎᖕᒥᐊᓂᒃ ᓂᕿᑐᓲᓂᒃ ᖃᐅᔨᓴᐃᓂᖅ. ᑐᒃᑐᑕᖃᐅᓚᐅᖏᑉᐳᖅ ᖃᐅᔨᓴᖅᑕᐅᓇᓱᒃᑎᓪᓗᒋᑦ 
2020-ᒥ, ᐊᒻᒪᓗ ᑐᒥᓯᐊᖅᑐᖃᕋᓂ. ᑎᖕᒥᐊᑦ ᐱᑭᐅᖏᓐᓂ ᖃᐅᔨᓴᖅᑕᐅᓯᒪᔪᑦ 
ᐱᔭᕇᖅᑕᐅᖅᑲᒻᒥᖅᓯᒪᕗᑦ ᓄᓇ ᐃᓄᖃᖃᑦᑕᓚᐅᖅᑎᓐᓇᒍ, ᐱᑭᐅᑐᐊᕐᒥ 
ᖃᐅᔨᔪᖃᓚᐅᖅᐳᖅ ᐱᓕᕆᕝᕕᐅᑐᐃᓐᓇᕆᐊᖃᖅᑐᒥ 2020−ᐅᑎᓪᓗᒍ. ᓴᓇᔭᐅᕙᓪᓕᐊᔪᑦ 
ᑭᖑᕙᕆᐊᖅᑕᐅᒋᐊᖃᓚᐅᖅᐳᑦ ᒪᓐᓂᒃᑕᖃᕈᓐᓃᖅᑎᓪᓗᒍ ᑭᓯᐊᓂ 
ᐱᑭᐅᕐᒥᓃᑦᑐᓐᓃᖅᑎᓪᓗᒋᑦ. ᑭᒡᒐᕕᐊᕐᔪᐄᑦ ᑳᔫᓪᓗ ᖃᓄᐃᓚᐅᖏᑦᑐᑦ 
ᐅᔭᕋᖕᓂᐊᕐᕕᒃᑕᖃᕋᓗᐊᖅᑎᓪᓗᒍ, 2020-ᒥ ᐱᓕᕆᓂᖅᐹᖑᓚᐅᖅᑎᓪᓗᒋᑦ ᑕᑯᓗᒍ 
ᐊᕐᕋᐅᒍᒐᓴᓐᓂ ᐊᐅᓚᓂᖃᓕᖅᑎᓪᓗᒍ. 
2020-ᒥ, ᓄᓘᔮᓕᕆᔨᒃᑯᑦ ᓂᓪᓕᐊᔪᓂ ᖃᐅᔨᓴᓕᓚᐅᖅᐳᑦ ᐅᔭᕋᖕᓂᐊᕐᕕᒃᑕᖃᖅᑎᓪᓗᒍ 
ᐱᓕᕆᐊᑦ ᓂᐱᖅᑯᖅᑐᓗᐊᕐᒪᖔᑕ, ᑐᑭᓯᔪᒪᓪᓗᑎᒃ ᖃᓄᐃᓕᖓᓂᖏᓐᓂ 
ᐱᒋᐊᓚᐅᖅᑎᓐᓇᒋᑦ ᓂᕆᐅᒋᔭᕕᓃᑦ ᖃᓄᕐᓗ ᐋᖅᑭᒃᓯᒪᒋᐊᖃᕐᒪᖔᑕ. 9−ᓂ 
ᐱᓕᕆᕝᕕᒃᑕᖃᓕᓚᐅᖅᐳᖅ ᐅᖓᓯᖕᓂᖏᓪᓗ ᐅᔾᔨᖅᓱᖅᑕᐅᓪᓗᑎᒃ (ᖃᓂᒌᖕᓂᖅᓴᑦ, 
ᐅᖓᓯᒌᖕᓂᖅᓴᑦ, ᓇᓃᓐᓂᖏᓐᓂᒡᓗ) ᓇᖕᒥᓂᖅ ᓂᐱᓕᐅᕆᕝᕕᖃᖅᑐᐃᓐᓇᐅᓪᓗᑎᒃ. 
ᓂᐱᓕᐅᕆᑎᓪᓗᒋᑦ ᐱᒋᐊᓚᐅᖅᑎᓐᓄᒍ ᖃᓄᐃᓕᖓᓂᐊᕋᓱᒋᔭᐅᓚᐅᖅᑐᓂ 
ᐊᔾᔨᖃᓚᐅᖅᐳᖅ: ᐱᓕᕆᔪᑦ ᓂᐱᖏᑦ ᑐᓴᖅᓴᐅᓚᐅᖅᐳᑦ 1.5 ᑭᓛᒪᑐᒦᑦᑐᑦ ᐅᔭᕋᖕᓂᐊᕐᕕᖕᒥ 
ᑭᓯᐊᓂ 3 ᑭᓛᒪᑐᒥ ᐅᖓᓯᖕᓂᖓ ᑐᓴᖅᓴᐅᔪᓐᓃᖅᖢᓂ ᐅᔭᕋᖕᓂᐊᕐᕕᖕᒦ ᐱᓕᕆᐊᖑᔪᓂᒃ. 
ᓂᐱ ᐱᔾᔪᑕᐅᓪᓗᓂ ᓂᕐᔪᑏᑦ ᐅᖓᓯᒡᓕᒋᐊᖅᐸᒃᑲᓗᐊᖅᖢᑎᒃ, 90 ᐳᓴᓐᑎᐅᑉ ᐅᖓᑖᓂ 
ᓂᐱᓕᐅᖅᑕᐅᓯᒪᔪᑦ 1.5 ᑭᓛᒪᑐᒥ ᐱᓕᕆᕝᕕᐅ ᓯᓚᑖᓂ ᓂᐱᖃᖅᑑᑉ ᑭᒡᓕᒋᒋᐊᖃᖅᑕᖓᑕ 
ᑐᖔᓃᓚᐅᖅᐳᑦ ᓂᕐᔪᑎᓂᒡᓗ ᓱᖁᑎᒋᔭᐅᓗᐊᓚᐅᖏᑦᑐᖅ. 

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔪᑦ

ᐱᓕᕆᐋᖑᔪᑦ ᓱᓕ

ᓄᓇᓕᐱᓂᖅ 2020
ᐱᓕᕆᐋᖑᔪᑦ ᑕᑯᔭᐅᓗᑎᒃ 

ᐱᓕᕆᐋᒧᑦ ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᓄᓘᔮᓕᕆᔨᒃᑯᑦ ᓇᖕᒥᓂᖅ ᖃᐅᔨᓴᖅᑎᓪᓗᒋᑦ 
ᖃᓄᐃᓕᖓᓕᕐᒪᖔᑕ ᐱᔪᓐᓇᐅᑎᖓᑕ 
ᒪᓕᒋᐊᖃᖅᑕᖏᓐᓂ 2020−ᒥ ᐋᖅᑭᒃᓱᖅᓯᒪᕗᖅ. 
ᖃᓄᐃᓕᖓᓕᕐᓂᖓᓂ ᒪᓕᒃᑲᐅᔭᕆᐊᖃᖅᑐᑦ, 
ᐅᑯᐊ ᐊᑐᓕᖅᑎᑕᐅᓇᓱᒃᖢᑎᒃ 
ᓄᓘᔮᓕᕆᔨᒃᑯᓐᓄᑦ ᖃᐅᔨᒪᑎᑕᕐᓄᓪᓗ 
ᐱᓕᕆᐋᖑᓇᓱᒃᐳᑦ:

1.  ᕿᒥᕐᕈᓇᒃᑕᐅᓪᓗᑎᒃ ᒪᓕᒋᐊᖃᖅᑕᒥᓂ  
   ᓇᓗᓇᐃᖅᓯᒪᔪᓂ ᐱᔪᓐᓇᐅᑎᒥ. 

2.  ᕿᒥᕐᕈᓇᒃᑕᐅᓪᓗᑎᒃ ᐱᓕᕆᐋᖑᔪᑦ    
   ᐃᖅᑲᓇᐃᖅᑕᐅᓂᖏᑦ ᓄᓘᔮᓕᕆᔨᒃᑯᓐᓄ  
   ᑎᑎᕋᖅᓯᒪᔪᓂ ᐊᕐᕋᐅᒍᑕᒫᖅᓯᐅᑎᓂ  
   ᐊᕐᕋᐅᒍᓂᒡᓗ ᐊᓂᒍᖅᓯᒪᓕᖅᑐᓂ     
   (ᐊᑑᑎᖃᖅᐸᑦ). 

3.  ᓄᓇᕗᒻᒥ ᐊᔭᑎᓕᕆᔨᒃᑯᓐᓂ ᑐᓂᔭᐅᓯᒪᔪᑦ  
   ᖃᓄᐃᓕᖓᓕᕋᓗᐊᕐᒪᖔᑕ     
   ᐱᓕᕆᐊᖑᑐᐃᓐᓇᕆᐊᖃᕐᓂᖏᓐᓂ. 

4. ᖃᐅᔨᓴᖅᑕᐅᓂᖃᖅᖢᑎᒃ ᓇᐅᒃᑯᑦ      
   ᐋᖅᑭᒋᐊᕆᐊᖃᖅᑐᖃᑐᐃᓐᓇᕆᐊᖃᕐᒪᖔᑕ  
   ᐱᓕᕆᐊᖑᔫᑉ ᐱᔪᓐᓇᐅᑎᖓᑎᒍᑦ      
   ᐃᖅᑲᓇᐃᖅᑕᐅᓯᒪᔪᓪᓗ ᓄᓘᔮᓕᕆᔨᒃᑯᓐᓂ  
   ᐊᑐᓕᖅᑎᑕᐅᔭᕆᐊᖃᖅᑎᓪᓗᒋᑦ. 

5.  ᐃᓄᖕᓂ ᐊᓯᖏᓐᓂᒡᓗ ᐱᓕᕆᔪᓂ     
   ᐅᖃᐅᓯᐅᓯᒪᔪᑦ ᐱᓕᕆᐊᖑᔫᑉ ᐱᔪᓐᓇᐅᑎᐅᑉ  
   ᒥᒃᓵᓄᑦ ᐃᓱᒪᒋᔭᐅᓯᒪᔪᑦ.  

6.  ᖃᓄᐃᓕᖓᓕᕐᓂᖓᑕ ᒪᓕᒋᐊᖃᖅᑕᖏᓐᓂ  
   ᓄᓘᔮᓕᕆᔨᒃᑯᑦ ᓇᖕᒥᓂᖅ      
   ᖃᐅᔨᓴᖅᑎᓪᓗᒋᑦ. 

ᐱᓕᕆᐋᖑᔪᑦ 
ᓱᓕ

ᒪᓕᒃᑕᐅᖏᑦᑐᑦ

ᐊᑑᑎᖃᖏᑦᑐᑦ

ᒪᓕᒃᑕᐅᔭᕆᐊᓖᑦ ᐊᑐᓕᖅᑎᑕᐅᕗᑦ ᐃᓚᖏᑦ. 
*ᐱᓂᐊᕐᓃᑦ ᐊᑐᓕᖅᑎᑕᐅᓇᓱᒃᑎᓪᓗᒋᑦ ᐅᔾᔨᕐᓇᓪᓚᕆᒃᑐᑦ. 

ᒪᓕᒃᑕᐅᖏᑦᑐᑦ.
*ᐱᔾᔪᑕᐅᔪᑦ ᒪᓕᒃᑕᐅᖏᓐᓂᖏᓐᓄᑦ ᑐᓂᔭᐅᓯᒪᕗᑦ. 

ᐱᓕᕆᐊᑉ ᐱᔪᓐᓇᐅᑎᖓᑎᒍᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔭᕆᐊᓖᓪᓗ 
ᐊᑑᑎᖃᖏᑉᐳᑦ ᖃᐅᔨᓴᖅᑕᐅᓂᖓ ᐱᓕᕆᐋᖑᓂᖓᓄᑦ ᓱᓕ. 

ᖃᓄᐃᓕᖓᓕᕐᓂᖓ ᐊᑐᓕᖅᑎᑕᐅᓯᒪᔪᑦ

ᒪᓕᒃᑕᐅᔪᑦ
ᐱᓕᕆᐋᖑᔭᕆᐊᖃᖅᑐᑦ ᓇᓗᓇᐃᖅᑕᐅᓯᒪᔪᑦ ᐊᑐᓕᖅᑎᑕᐅᔭᕆᐊᖃᖅᑐᓂ 
ᒪᓕᒃᑕᐅᔭᕆᐋᖃᖅᑐᓂᔾᓗ ᒪᓕᒃᑕᐅᕗᑦ ᐅᕝᕙᓘᓐᓃᑦ 
ᒪᓕᒃᑕᐅᓗᐋᒪᔮᖅᖢᑎᒃ.  

2020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐊᕐᕋᐅᒍᑕᒫᑦ ᐅᓂᒃᑳᓕᐅᕆᐊᖃᕈᑕᐅᕗᖅ ᐱᓕᕆᓂᕐᒧᑦ ᐱᔪᓐᓇᐅᑎᐅᑉ ᓈᓴᐅᑎᖓ 005 ᑐᓂᔭᐅᓯᒪᓂᖓᓄ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ 
ᓄᓘᔮᓕᕆᔨᒃᑯᓐᓄ ᑎᑎᕋᖅᓯᒪᓪᓗᑎᒃ ᐊᑐᕆᐊᓕᖕᓂ ᖃᐅᔨᒪᔾᔪᑎᓄᑦ ᓄᓘᔮᓕᕆᔨᒃᑯᑦ ᐊᐅᓚᓐᓂᓕᒫᖓᓂ. ᐅᓂᒃᑳᑦ ᑐᓴᐅᒪᑎᑦᑎᓲᖑᕗᑦ 
ᓄᓘᔮᓕᕆᔨᒃᑯᑦ ᖃᓄᖅ ᐱᓕᕆᖕᒪᖔᑕ ᐊᑐᕆᐊᓕᖕᓂ ᖃᐅᔨᒪᔾᔪᑎᓂ ᒪᓕᖕᒪᖔᑕ. 

ᐊᕐᕋᐅᒍᑕᒫᒧᑦ ᐅᓂᒃᑳᖅ ᐱᓕᕆᐊᖑᔪᒥ ᐋᔨᔾᔪᑕᐅᔪᓐᓇᖅᓯᒐᔭᕆᕗᖅ ᐊᕐᕋᐅᒎᓛᖅᑐᒨᖓᓗᒍ ᓇᓗᓇᐃᖅᓯᓗᑎᒡᓗ ᖃᓄᐃᓕᐅᕐᓂᐅᓛᖅᑐᓂ 
ᑭᖑᓂᐊᓂ.  ᐅᓂᒃᑳᑦ ᐱᔭᐅᔪᓐᓇᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓂ ᐊᒻᒪᓗ ᓄᓘᔮᓕᕆᔨᒃᑯᑦ ᑎᑎᖅᑲᓂᒃ ᑲᑎᖅᓱᖅᑕᐅᕕᖓᓂ. 

ᐃᓗᐃᑦᑐᒃᑯᑦ, ᐹᕙᓇᓛᓐᑯᑦ ᒪᓕᒃᐳᑦ ᐊᑐᕆᐊᓕᖕᓂᒃ ᒪᓕᒋᐊᓕᖕᓂᒡᓗ ᐱᓕᕆᓂᕐᒧᑦ. 169−ᓂᒃ ᐱᓕᕆᓂᕐᓄᑦ ᐱᔪᓐᓇᐅᑎᒧᑦ ᐊᑐᐊᒐᓕᖕᓂᒃ 
ᐊᑐᓚᐅᖅᑐᓄᑦ ᐱᓕᕆᓂᕐᒧᑦ 2020−ᒥ, ᐹᕙᓐᓛᓐᑯᑦ 96%−ᒧ  ᒪᓕᒃᐳᑦ ᑖᒃᑯᓄᖓ ᐊᑐᕆᐊᓕᖕᓄᑦ ᒪᓕᒋᐊᓕᖕᓄᓪᓗ. ᑖᓐᓇ 
ᑕᐃᒪᐃᖏᓐᓇᖅᐸᑦ 2019−ᒧ ᓇᓗᓇᐃᖅᓯᓪᓗᓂᓗ ᐊᖏᖅᓯᒪᐃᓐᓇᕐᓂᖓᓄᑦ ᒪᓕᒍᒪᓂᕐᓄᑦ ᐱᓕᕆᓂᐅᑉ ᐱᔪᓐᓇᐅᑎᖓᓄᑦ. 
ᐱᐅᓯᒋᐊᖃᖅᑐᓂ ᓱᓕ, ᐹᕙᓐᓛᒃᑯᑦ ᐊᐅᓚᓂᕐᓄᑦ ᐊᓯᔾᔩᓂᐊᖅᐳᑦ, ᐊᑐᓕᖅᑎᑦᑎᓕᕐᓗᑎᒡᓗ ᐋᖅᑭᒋᐊᕈᓐᓇᖅᑐᓄᑦ ᐊᐅᓚᑦᑎᓂᕐᓄᑦ, 
ᐱᓕᕆᖃᑎᒋᓗᒋᓪᓗ ᐊᐅᓚᑦᑎᔩᑦ ᓄᓇᓕᖕᓂᓪᓗ ᐱᓕᕆᓂᖅ ᒪᓖᓐᓇᖁᓪᓗᒋᑦ ᐱᓕᕆᓂᕐᒧᑦ ᐱᔪᓐᓇᐅᑎᒥᒃ ᓇᐃᓴᐅᑎᓕᖕᒥᒃ 005.

ᓄᓘᔮᓕᕆᔨᒃᑯᑦ ᑲᔪᓯᑎᑦᑎᑦᑎᐊᕋᓱᖕᓂᐊᖅᐳᑦ ᐱᓕᕆᐊᖏᓐᓂ ᖃᐅᔨᓴᖅᐸᓪᓕᐊᖏᓐᓇᖅᑎᓪᓗᒋᑦ ᐊᑐᖅᑕᐅᓗᓂ ᐅᑯᐊ ᑎᑎᖅᑲᐃᑦ 
ᖁᓛᓃᑦᑐᓂ ᐅᖃᐅᓯᐅᓯᒪᔪᓂ ᐅᖃᐅᔾᔪᖅᑕᐅᒃᐸᑕ ᑭᓯᐊᓂ ᓄᓇᕗᒻᒥ ᐊᕙᑎᓕᕆᔨᒃᑯᓐᓄ ᐋᖅᑭᒃᓯᒪᓂᖓᑕᓗ ᒪᓕᒃᑕᐅᕙᒃᑐᑦ ᑐᓂᔭᐅᓯᒪᕗᑦ 
ᐊᔾᔨᒌᖏᑦᑐᓂ ᓇᐅᑦᑎᖅᓱᖅᐸᒃᑐᓂ. 

ᐊᑐᓕᖅᑎᑕᐅᔭᕆᐊᓖᑦ ᐊᑑᑎᖃᖏᑦᑐᑦᒪᓕᒃᑕᐅᔪᑦ ᐱᓕᕆᐋᖑᔪᑦ ᓱᓕ

ᓇᐃᓈᖅᓯᒪᔪᑦ ᓄᓘᔮᓕᕆᔨᒃᑯᑦ 2020−ᒥ 
ᐊᐅᓚᓐᓂᕆᓚᐅᖅᑕᖏᑦ ᐱᓕᕆᐊᑉ ᐱᔪᓐᓇᐅᑎᖓ 005 

ᒪᓕᒋᐊᖃᖅᑕᖏᓐᓂ ᐅᖃᐅᓯᓕᒃ 

2020−ᒥ ᐱᓕᕆᐊᖑᔪᓂ
ᒪᓕᒃᑕᐅᓃᐅᓚᐅᖅᑐᑦ



10 2020 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐱᕙᒌᖅᐸᓪᓕᐊᓂᖅ

ᑲᔪᓯᑎᑕᐅᓂᖓ ᐱᕚᓪᓕᕈᑎᒃᓴᖅ ᐅᔭᕋᖕᓂᐊᖅᑕᐅᕐᖓᐅᑕᐅᔪᖅ (ᓄᓘᔮᖕᓂ) 

2021-ᒥ, ᓄᓘᔮᓕᕆᔨᒃᑯᑦ ᐊᐅᓚᓐᓂᕆᔭᖓᓂ ᑲᔪᓯᓂᖃᑦᑎᐊᕐᓂᐊᖅᑐᑦ ᐱᒋᐊᕋᑖᕐᓂᑰᑎᓪᓗᒋᑦ ᑮᓇᐅᔾᔭᒃᓴᓂᕐᒥ, ᐊᒻᒪᓗ 
ᐱᔭᒃᓴᐅᔭᕌᖓᑦ ᐱᕙᒌᖅᐸᓪᓕᐊᓇᓱᒡᓗᑎᒃ ᐅᔭᕋᖕᓂᐊᕐᕕᒃ ᐊᖏᒡᓕᒋᐊᖅᑕᐅᔪᒪᓂᖓ. ᐱᓕᕆᐋᖑᔪᒪᕗᑦ 2021−ᒥ ᐅᑯᐊᖑᕗᑦ: 
ᐱᕙᒌᖅᑕᐅᓯᒪᔪᑦ ᐱᕚᓪᓕᕈᑎᒃᓴᑦ ᐊᒻᒪᓗ ᐅᔭᕋᖕᓂᐊᕐᕕᐅᑉ ᐊᐅᓚᑕᐅᓂᐊᕐᓂᖓ, ᓯᖃᓕᔭᐅᕙᓪᓕᐊᓃᑦ ᐃᖏᕐᕋᔾᔪᑏᓪᓗ, 
ᑲᑎᖅᓱᖅᑕᐅᕙᓪᓕᐊᓂᖏᑦ ᓴᕕᕋᔭᒃᓴᐃᑦ ᐅᒥᐊᕐᔪᐋᒃᑯᓪᓗ ᐅᓯᔭᐅᒋᐊᖃᕐᓂᖏᑦ, ᐱᕚᓪᓕᕈᑎᒃᓴᑦ ᓴᓇᔭᐅᒋᐊᓖᓪᓗ ᕿᙳᐊ 
ᑐᓚᑦᑕᕐᕕᖓᓂ, ᐅᓯᑲᖅᑕᖅᑎᓄᑦ ᐊᖅᑯᑎᐅᔪᖅ ᐊᒻᒪᓗ ᐅᔭᕋᖕᓂᐊᕐᕕᓕᒃ. ᓄᓘᔮᓕᕆᔨᒃᑯᑦ ᐱᕙᒌᖅᐸᓪᓕᐊᓇᓱᒃᐳᑦ ᐃᒪᕐᒥ 
ᐱᓕᕆᐊᖃᕋᔭᕐᓂᖏᓐᓂ ᐊᕐᕋᐅᒍᒐᓴᖕᓅᖓᓗᒍ ᐅᔭᕋᖕᓂᐊᕐᕕᖕᒥ ᓴᓇᔭᐅᔭᕆᐊᖃᕐᓂᖓ ᐊᑐᓕᖅᑎᑕᐅᓂᖓᓗ 
ᓴᖅᑭᑎᑕᐅᔭᕆᐊᖃᕋᔭᕐᓗᓂ ᐋᖅᑭᒃᓯᒪᒋᐊᖃᕐᓂᖓ.  

ᐅᒥᐋᕐᔪᐊᖅ ᐅᓯᑎᑕᐅᕙᓪᓕᐊᓂᖓ ᓴᕕᕋᔭᒃᓴᕐᓂ ᕿᙳᐋᑦ 
ᑐᓚᑦᑕᕐᕕᖓᓂ ᐊᑐᖅᑕᐅᓗᑎᒃ ᐅᓯᓕᐅᔾᔨᔾᔪᑏᑦ 

ᐱᓕᕆᐊᕆᔭᐅᔪᒪᔫᑉ ᐊᐃᑉᐸᖓᓂ ᕿᒥᕐᕈᓂᐅᔪᖅ 2021-ᒥ 
ᑲᔪᓯᑎᑕᐅᓂᐊᖅᑐᖅ, ᓄᓘᔮᓕᕆᔨᒃᑯᑦ ᑐᒃᓯᕋᖅᓯᒪᓕᖅᐳᑦ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓄ ᐊᖏᒡᓕᒋᐊᖅᑕᐅᔪᒪᓂᖓ ᐱᓕᕆᐋᖑᔪᖅ 
ᑭᒡᓕᖃᕐᓗᒍ (ᓲᕐᓗ 6.0 ᒥᓕᐊᓐᓂ ᐅᖁᒪᐃᓐᓂᖓᓂ ᐅᓯᔭᐅᒐᔭᕐᓂᖓ 
2019−ᖑᓚᐅᖅᓯᒪᔪᒥ ᐃᓱᒋᓚᐅᖅᑕᖓᓂ ᐃᓚᓕᐅᔾᔨᔪᓐᓇᖁᓪᓗᒋᑦ 
ᐱᓕᕆᐊᖑᓚᐅᖅᑐᑦ ᐃᓱᓕᑕᐅᔪᓐᓇᓚᐅᖏᓐᓂᖏᓐᓄ). 
ᐊᖏᖅᑕᐅᓚᐅᑲᒍᓐᓇᕈᑎᒃ ᐊᖏᒡᓕᒋᐊᑲᐃᓐᓇᕐᓗᒍ ᑐᒃᓯᕋᐅᑎᒥ 
ᐅᓯᑲᖅᑕᖅᑕᐅᓂᖓ ᐊᒻᒪᓗ 6.0 ᒥᓕᐊᓐᓂ ᐅᖁᒪᐃᓐᓂᖃᖅᑐᒥ 
ᕿᙳᐋᓂᙶᖅᑐᓂ 2020−ᒨᖓᑎᑕᐅᓕᓚᐅᖅᐳᖅ. ᐊᖏᖅᑕᐅᓂᖓ 
ᐃᓱᖃᖅᑎᑕᐅᕗᖅ ᑎᓯᐱᕆ 31, 2021-ᒧ. 
ᐊᖏᒡᓕᒋᐊᖅᑕᐅᔪᒪᓂᐅᑉ ᑐᒃᓯᕋᐅᑎᖓ ᑲᔪᓯᑎᑕᐅᓯᒪᕗᖅ 
ᕿᒥᕐᕈᔭᐅᓂᒃᑯᑦ ᐊᒻᒪᓗ ᑲᒪᒋᔭᐅᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᓐᓄ 
ᐃᒪᕐᒥᐅᑕᓕᕆᔨᒃᑯᓐᓄᓪᓗ. ᐅᔭᕋᖕᓂᐊᕐᕕᖕᒥ ᐊᕙᑎᓕᕆᓂᕐᒧᑦ 
ᖃᐅᔨᓴᖅᑕᐅᓂᖏᑦ ᓇᓗᓇᐃᖅᓯᒪᔪᖅ ᐱᓕᕆᐊᖓᑕ ᐱᔪᓐᓇᐅᑎᖓᒍᑦ, 
ᐃᒪᓕᕆᓂᐋᕈᑎᒃ ᓚᐃᓴᓐᓯᖏᑦ, ᐱᔪᓐᓇᐅᑏᑦ, ᐱᓕᕆᐋᖑᓂᐊᖅᑐᓄᑦ 
ᐱᕙᒌᕈᑏᑦ ᐊᒻᒪᓗ ᐊᕙᑎᒧᑦ ᖃᓄᐃᓕᕙᓪᓕᐊᔪᑦ ᖃᐅᔨᓴᖅᑕᐅᓂᖏᑕ 
ᐱᕙᒌᕈᑎᖏᑦ ᑲᔪᓯᓂᖃᓛᖅᐳᑦ 2021−ᒥ. 

